
Lii Hag'a D'ara J'ara Lua Yesus

Pedéuu nga do hure do b'uke ri

Ma'u

Na d'ee ke, lii hag'a d'ara. Lii ped'&ii
]. j'ara lua Ana Deo.” Ne ngara Noo,
Yesus Kristus, do pej'éu'e rai uru ri Deo.
Mi nahee ne kepue lii ped'&ii éne:

Johani, mone peherani deéu,
pemoko ruj'ara tuu Yesus

(Mateo 3:1-12; Luka
3:1-18; Johani 1:19-28)

2Uru ngad'o j'¢ga dae Yesus, pepue
uru ri Deo he déu, ne ngara noo Johani.
Johani pe'ure ta la pemoko ruj'ara tuu
lua déka Yesus. Rai uru rai telora, do
pake ke ri Deo, he deéu, ne ngara noo
Yesaya, ta mone ub'a unu Noo. Do b'uke
ke ri noo, mihe ane:
“D'éno nga woie! Pejue ri Yaa ne deéu
Yaa, la pemoke ruj'ara natuu Eu.2
3Noo hine do ta kako la era do kehii-
kejid'o, j'e lango ri noo:
‘Hari-hari déu pemoke nga woie ruj'ara,
mij'e ta hapo lua déka Muri.
Pemira ruj'ara tuu ta héme Noo.””P
4-6 Johani do tima ta pale ri déu he,
mone peherani déu. Ne era pee noo,
pa era do kehii-kejid'o. Ne b'ara pake
noo ngati réu b'ada unta. Dari wake noo
ngati kuri b'ada. Ne nga'a-nginu noo, ke-
b'ara nga donahu oni. (Muri mada Jo-
hani, hela'u nga Elia uru he).¢
Pa awe na éne, deu ti kota Yerusalem,
nga ti propensi Yudea hariéle, déka la

pe'abu nga Johani la era pee noo. Ne
déka roo d'éi ta la ngede Johani, nga
d'éi ta d'éno ne lii aj'a noo. Ta lii ke Jo-
hani, mihe ane, “Kelolo mola we ne hala-
ludéumuu, j'e hani ri muu ne muri mada
muu dod'o meéd'éipa Deo, mij'e lonye
pemeu ri Deo ne lub'u-héro nga meny-
ilu muu hariéle. J'e herani muu, ta he
ehi rutada ta do ela ke muu pe pe'ie nga
Deo.”

Nadéu do kelolo ne hala-ludéuroo, pe-
herani ri Johani pa loko Yarden.

7 Pedae lema ri noo, “B'ole pengee yaa
ri muu ta do nga kuaha. Do ta déka leto
ngati yaa he déu do rihi mone ae kuaha
ngati yaa. J'éma led'o yaa ta déu pejuu
Noo." 8 Peherani muu ri yaa, ri &i we,
tapulara nengaa ne do ta tao ri Noo hine,
rihi ri ko ngaa do tao ri yaa. Noo ke do ta
wie ne Hengaa Megala Deo la d'ara ade
muu.”

Yesus peherani ri Johani
(Mateo 3:13-17; Luka 3:21-22)

9Pa d'ara awe do na éne, ta déka ke
Yesus ti rae Nasare pa propensi Galilea la
pe'abu nga Johani. Ta peherani ke Noo
ri Johani pa loko Yarden. 1°Mi nahére
Yesus ne meéhu éni ti d'ara éi nee, ta
ngede ke ne liru-bela ta boka eni. Ta
puru ke ne Hengaa Deo la Yesus, mi koro
j'lawa. 11 J'e rénge ne lii pedai Deo ti liru-
bela, mihe ane,
“Eu ke d'ee, Ana d'&i Yaa.
Eu ke ne do pemengeélu d'ara Yaa.”d

“1:1 Ne lua pale ta ‘Ana Deo’ ad'o do era pa Alkitab do rai uru he hag'e.

71:7 Pa d'ara Alkitab lii rai Yunani do asli, do b'uke mi nad'ee, “ta peru'u éni j'e
boke ne dari helapa Noo, j'éma led'o ma yaa.” Ne pedeb'o d'ee, pengee ri Johani,
déu rai patima he. Ad'o Johani do j'éma ta jad'eéi deu pejuu ri Yesus.

a1:2 Maleaki 3:1  P1:3 Yesaya 40:3

€1:4-6 2 Duae-duae 1:8

d1:11 Lii Ped'iri

Pe'era Liru nga Rai-wawa 22:2; Lii Wue-Waje 2:7; Yesaya 42:1; Mateo 3:17; 12:18;

Ma'u 9:7; Luka 3:22

Yesus heko ri Kétu wango pa
era do kehii-kejid'o
(Mateo 4:1-11; Luka 4:1-13)

12Ta &la pe mi nahére, ta pereda ke
pa Yesus ri Hengaa Deo, ta kako la era
do kehii-kejid'o. 13Pee Noo pa nii épa
nguru lod'o ne tui, hela'u nga b'ada
edéuhe. Pa era na éne, déka ne Kétu
wango la héko Noo mij'e ta pedéue noo,
tapulara nara d'o. Déka ne déu pejuu
Deo ti liru-béla la pemoke Noo.

Yesus kako la Galilea la peke ne
ruj'ara do d'éi Deo

(Mateo 4:12-17; Luka 4:14-15)

14Ta eéla Johani, mone peherani déu,
pe pemaho la ému b'édo, ta kako ke
Yesus la propensi Galilea, la pedae pe
peke ne Lii Hag'a D'ara ngati Deo pa nii.
15Ta pedai ke Noo, mihe ane,
“D'éno ri muu! D'ai ke ne awe pa Deo!
Na d'ee, toi ke ri hariéle déu ta Deo ne

do pereda!

Ri mi nahére ke, hani ko ne hala-
ludéumuu!

J'e pedéue ne Lii Hag'a D'ara ngati
Deo.”®

Yesus pedoa mone j'ala ta pedéue Noo
(Mateo 4:18-22; Luka 5:1-11)

163 d'ara he lod'o, ta néru ke Yesus
oro ngidi éi lobo Galilea. Ta ngede ke
ri Noo he déu, ne ngara noo Himo, nga
ari noo Anderia. Hari do d'ue roo, pa
d'ara j'ala nadéuu. Na nee ke, ne j'éga
roo helod'o-helod'o. 17 Moko ke Yesus ta
pedoa roo, mihe ane, “Ama ee! Mai we
ma pedeue Yaa. Do tima ke muu ta kale
nadéuu. Na d'ee ta pejad'eéi muu ri Yaa
ta la kale déu ta pedéue Yaa.” 18 Ta réngi

mi nahére, ta hani d'énge ke ne j'ala roo,
j'e la pedeue Noo.

19Neru hudi ngati éne, ta ngedi ke ri
Noo, ana ri Sabadeu. Mone a'a, ne J'ako.
Johani, mone ari. Hari do d'ue roo pa
d'ara pemoko ne peku pa d'ara kowa
roo. 20Ta pedoa ke roo d'ue ri Yesus,
mihe ane, “Ama ee! Mai we muu ma
pedéue Yaa.” Ta keéd'eid'énge ke roo,
hani ama roo nga hariéle déu do j'éga
hela'u nga roo pa d'ara kowa nee. Roo
d'ue la pedéue Yesus.

Yesus hud'éiwango ti he deu
pa kota Kapernaum

(Luka 4:31-37)

21 Ta d'ai ke Yesus nga do épa déu do
pedéue Noo he la kota Kapernaum. Pa
lod'o heb'aj'a do Jahudi,* ta maho ke
Yesus la ému heb'aj'a nee, j'e wie ne lii
aj'a pa éne. 22Madalae téra hariéle ne
déu do d'éno lii aj'a Noo, ri do toi woie
rowi Noo ne ihi lii aj'a Noo. Ne lii aj'a
Noo do wala ngati lii aj'a guru agama
Jahudi he.f

23Pa awe do na éne, era he déu do
maho ri wango. Ta maho le ke noo,
la d'ara ému heb'aj'a nee, j'e pekaa
ne wango do pa d'ara noo, mihe ane,
24“Wo! Yesus, do Nasare! Ta ma ngaa ke
j'ii ri Eu? Ta ma pe'apa j'ii ri Eu? Tade
Eu ri j'ii. Ta Eu ke ne do déka pedéuu
nga lii jaji Deo. Eu d'ee, Déu do d'o i'a
tao hala-ludeu.”

25Ta j'ege ke noo ri Yesus, mihe ane,
“Petémo ne ub'a éu! Méhu éni ti d'ara
déu do na d'ee!”

26 Ta ked'&ji ke ne déu na éne, ri kuaha
wango do era pa d'ara ngi'u noo. Ta
meéhu éni ne wango nee, nga pekaa do
meédéu 27 Hariéle ne déu do pa d'ara ému
heb'aj'a ne ta hengodo ke. J'e pedai roo

#1:21 Ne lod'o heb'aj'a, lod'o pengaha ihi, ki ad'o lod'o pengaha j'¢ga unu do Jahudi

he, do tima lema ta pale ta ‘Lod'o Sabat’.

€1:15 Mateo 3:2

f1:22 Mateo 7:28-29

he déu nga he déu, mihe ane, “Lai ngaa
na d'ee? Pereda ri Noo wango ta mehu
éni, ta pedeuu we. Lii aj'a do wiu? Téra-
téra ne kuaha Dokepai d'ee!”

28Ta j'ari ke déu he, ta pedai he déu
nga he déu, menyeéla la hariele rae-kowa
pa propensi Galilea.

Yesus pe'ie ina matu Petu,
nga ae riko déu do hewala

(Mateo 8:14-17; Luka 4:38-41)

29Ta méhu éni ke roo ngati ému
heb'aja nee, j'e hare Yesus la ému Himo
nga Anderia. Mi nahére lema J'ako nga
Johani do penau hela'u nga roo. 3°Ne
ina matu ri Himo do b¢j'i ta emo. Ta d'ai
roo ne maho la d'ara ému nee, ta pika
ke deu pa Yesus ta, “Néi do emo j'e rena
weka nee.”

31 Ta maho ke Yesus la pehod'e rena
weka nee. Ta pero ri Noo ne wolaéba
rena weka nee, j'e pekéd'e. Ta ie d'énge
ke ne emo noo. J'e ked'é¢ila pemoko
nga'a-nginu natuu roo.

32Ta jéna ne lod'o, déka ke ne déu
lowe he nga égu déu do péd'a, nga do
maho ri wango. Ami roo ta la pe'ie ri
Yesus. 33 Hariéle déu pa d'ara rae na éne,
deéka la peteni pa hed'apa ému do na éne.
34 Ae kera'a péd'a ne déu he, pe'ie har-
iele ri Yesus. Ae ne wango do hud'éiri
Noo ti d'ara déu he. Lara ri Yesus ne
wango he ta b'ole pedai lii, ri do tade
ke Noo ri roo.

Yesus pelebe Lii Ha'ga D'ara ngati
Deo la kota-kota do wala

(Luka 4:42-44)
35Ppa d'ara perémo méu rai, ta keéd'eéike
Yesus ti ému do na éne. Kako Noo la
era do kehii la heb'aj'a, la pedai lii nga
Deo. 36 D'ai ne keb'édi Himo nga ihianga
noo, pe'ee d'oke Yesus. Ta la kale ke ri
roo Yesus. 37 Ta d'ai roo ne pehapo nga

Yesus, ta lii ke roo, “Wo Ama. Ae ne déu
do la kale Ama.”

38Ta lii ke Noo, mihe ane, “Ie lema.
Tapulara rihi ie dii ta pekéd'eila rae-rae
do wala do pe'umu pa d'ee. Ne d'éi Yaa,
la pedae leko pa roo ne Lii Hag'a D'ara
ngati Deo. Ri ne déka Yaa tuu lai na d'ee
ke.”

39 Ta kako ke Yesus pehero hari hewue
propensi Galilea, j'e pedae ne Lii Hag'a
D'ara ngati Deo pa d'ara hariele ému
heb'aj'a roo. Hud'éilema ri Noo ne
wango ngati déu he.8

Yesus pe'ie he déu do péd'a kusta
(Mateo 8:1-4; Luka 5:12-16)

40Pa awe na éne, ta déka ke he déu
do péd'a kusta nga Yesus. Ta d'ai noo la
hed'apa Yesus ta léku rutuu ke noo, j'e
ami, mihe ane, “Muri yae! Ruba kowe
ne d'ara Eu, ta pe'ie ne péd'a yaa! Mij'i
dod'o b'ege d'ara loro ne déu he nga yaa.
Kido d'éi téra, Muri nga yaa.”

41 Ta meloro ke ne ade Yesus nga noo.
Ta j'ole ri Yesus ne wolaéba Noo j'e b'uje
ne deu na éne, j'e lii Noo, “Ne d'éi Yaa,
ie we éu.” 42Pa d'ara awe do na éne, ele
d'énge ne péd'a noo. B'ale ne ngi'u noo
mi patima. 43 Ta lii ke Yesus pa noo, ta
b'ale la ému nga jaji made-made pa noo,
mihe ane, 4 “Henge pe woie! Ie ke éu.
B'ole la ped'éii pa nadeéu we! Petobe we
ri éu ne lua petéka Musa rai uru he. Kako
uru la pengédi éni pa kétu agama, mij'e
ta pereha ri noo ne ngi'u eu, ta do ie téra
ke, we ad'o. J'e éba éu ne b'ara j'ola ta
he €hi rutada terima kasi, mij'e toi ri deu
do lowe he ta do ie téra ke éu.”?

45Tapulara, ta d'ai noo ne méhu éni,
ta kako ke noo la ped'éii pa mii-pa mii.
Pelai ti mi nahére, ae téra ne déu do la
kale ta pe'abu nga Yesus, tade dod'o wae
ke Yesus ta pengedi éni pa roo pa d'ara
rae. Ta la pee ke Noo pa era-era do kehii.

€1:39 Mateo 4:23; 9:35

h1:44 Ketu Agama nga Lua Petéka Agama 14:1-32

Maji lema ta mi nahére, pee ma ne déu
he ta pejila nga Yesus ti hariéle keb'ihu
rai.

Yesus pe'ie he déu do red'o
(Mateo 9:1-8; Luka 5:17-26)

Ta ludéuperi lod'o, ta b'ale rike

Yesus la Kapernaum. Ta menyéla ke
ne lii pa rai na éne, ta néi ke Noo pa ému.
2Ta déka ke ne déu do rihi ae ti mii-mii.
Béra huke-huke ne d'ara ému ne hape la
tele. Ta pika ke ri Yesus pa roo ne lua do
d'éi Deo.

3Pa d'ara nga pedai lii ko Yesus, ta
déka ke do épa déu nga meree he déu do
red'o ta &be nga Yesus. 4 Ri do béra huke-
huke ke ne deu, d'ai d'o ke roo ta eégo ne
déu ne nga Yesus. Ta ha'e ke roo la déni
ému, j'e lebo ne déni emu pemira nga
Yesus. Ta boo ne déni ému nee, ped'ule
ke ri roo ne do red'o ne pa d'ara dépi
meréi noo." ®Ta ngéde ri Yesus ne j'éga
roo, ta toi ke ta do parahaj'a téra roo
pa Noo. Ta lii ke Yesus pa do red'o nee,
mihe ane, “Ana Yaa ee! Ela ke ri Yaa pe
pehuba ne hala-ludéuéu.”

6Pa éne era lema do mejéd'eido péri
déu guru agama Jahudi. Ta d'ai ri roo
ne renge ne lii pedai Yesus, méd'eid'o
pa d'ara ade roo. 7 Ta pedai ke roo, mihe
ane, “B'ani téra Noo ta pedai mi nahii!
Deo we miha do nara ta pehuba hala-
ludéudéu. Lii pedai Noo d'ee, ta paha
éni Noo ta hela'u nga Deo. Ela ke ri Noo
pekare Deo!”

8 Tapulara toi ri Yesus nengaa ne do
pa d'ara pengee roo. Ta lii ke Noo pa
roo, “Ta ngaa ke muu ne pengee mi
nahére? 9-19Na mii do rihi memud'e
pedéue pengee muu? Ki pali Yaa, pa do
red'o na éne, ‘Ela ke ri Yaa pe pehuba
ne hala-ludeuéu, ‘toi d'o ri muu ta do
tajad'éi we ad'o. Tapulara ki pali Yaa,
‘Ked'éiwe! Lule ne dépi éu, j'e b'ale.’

Ki ked'éid'enge noo, toi téra ke ri muu,
ta Yaa do nga kuaha nga higa ta pe-
huba hala-ludéudéu. Ri Yaa d'ee, Déu
Rai-wawa do Petuu-Petuu.”

Ta lii ke Yesus pa deu do red'o
nee, mihe ane, !1“D'éno ee! Ie ke éu!
Ked'éiwe, lule ne deépi éuy, j'e b'ale.”

12Ta rénge ri noo ne lii Yesus, ta
kéd'¢id'énge ke noo. Ebe ne dépi noo, j'e
peked'e. Ngede ri namada hari-hari deu
do era pa éne. Ta madalae ke roo hariele.
J'e lii, “Wee! Ngedi ded'o di ta pehapo
nga lai do mi nahee. Tera-téra ne kuaha
Deo!”

Yesus pedoe Lewi ta pedéue Noo
(Mateo 9:9-13; Luka 5:27-32)

13E]a pe mi nahére, ta b'ale rike Yesus
la ngidi €i lobo Galilea. Ae ne déu do
déka la pe'abu nga Noo, j'e pepeke ri
Noo ne lua d'éi Deo pa roo.

14Pa éne, era he déu ne ngara noo
Lewi, ana ri Alpeu. Noo, do j'éga pa era
ma'i b'ea unu do pereda Roma. Pa d'ara
nga neru Yesus j'ara éne, ta ngede ke ri
Noo Lewi. Ta lii ke Yesus pa noo, “Ama
ee! Mai ma pedéue Yaa!”

Ta rénge ne lii pedoa Yesus, ta
ked'eid'enge ke Lewi, j'e pedéue Noo.

15k]a pe na éne, Yesus he mejéd'eita
nga'a pa emu Lewi, hela'u nga ihi-
anga Lewi do mone hémi doi b'ea he.
Pedéuu petéka pengee do Jahudi, ae ker-
a'a déu do muri mada pa d'ara apa, do
mejed'éita nga'a hela'u nga Yesus. Ae ti
telora roo do mejéd'éita nga'a hela'u, do
d'éi ta d'éno ne lii pedai Yesus.

16 Pa awe na éne, era do péri déu guru
agama ti kejie Parisi he, do ngede Yesus
mejéd'éita nga'a hela'u nga mone hémi
doi b'ea, nga déu do muri mada pa d'ara
apa he. Ta keb'ali ke roo pa ana aj'a
Yesus, mihe ane, “Ta ngaa Guru muu ne

2:4 Ne dépi merei noo do tao ngati b'ara do rui.

nga'a hela'u nga mone hémi doi b'ea he,
nga déu do muri mada pa d'ara apa he?”

17 Do rénge ri Yesus ne lii keb'ali roo,
ta b'ale ke ri Noo, mihe ane, “Déu do
péd'a do paraluu dote, tapulara déu do
kehédeu ad'o do paraluu. Ne deka Yaa
ta ma hewewe ne déu do muri mada pa
d'ara apa he. Ad'o deéka ta ma hewewe
déu do pengee ne muri mada noo ta do
petuu.”

Lii aj'a Yesus wala ngati
lii aj'a do Parisi he
(Mateo 9:14-17; Luka 5:33-39)

18 pa d'ara he wari, déu ti kejie agama
Parisi pa d'ara puasa. Ngédi ri roo,
ana aj'a Johani, mone peherani déu, do
puasa lema. Tapulara ngedi d'o ri roo ne
ana aj'a Yesus he ta do puasa mi roo le.
Ta kako ke roo la pe'abu nga Yesus, j'e
keb'ali, mihe ane, “Ama. J'ii he pa d'ara
puasa. Mi nahére lema, ana aj'a Johani
he. Ta ngaa ke ne ana aj'a Eu ku dod'o
puasa?”

19Ta b'ale ke ri Yesus pa roo, mihe
ane, “Toi ri muu, ki era rame peloko
nga'a, do pedoa he puasa d'o, tapulara
nga'a tade b'e¢hu. Kiri mone peloko nga'a
ne do era ko, nga'a-nginu mengelu d'ara
hela'u roo hariéle. 29Ki jad'éi he ne lai,
ne mone peloko nga'a nee, mahido ri
déu, j'e ébe perai, pa awe na éne ke,
ne ihianga noo ne hedéu pengee, j'e'itu
puasa.”

21 Ta wie rike ri Yesus he &hi ne lii pe-
héku, mihe ane, “B'ule d'o déu do kelapu
b'ara do meéje ri b'éla do wiu. Ki d'ai
ne b'ahe, kepud'u ne b'éla do wiu nee,
juu mehiu ne b'ara na éne. 22Mi nahére
lema, b'ule d'o déu do hali déu la d'ara
haba wo meéje. Tatu ta boo ne haba nee,

j'e huti hariéle ne déu la rai. Heku, deu
do wiu, do tatu ta hali pa d'ara haba do
wiu.”§ (Mi nahére ke, lii aj'a Yesus do
wowiu, b'ole pekiwo nga lii aj'a do déu
do unu do Parisi).

Ana aj'a Yesus he g'étu are-gandéu
pa lod'o pengaha ihi

(Mateo 12:1-8; Luka 6:1-5)

23Pa d'ara he wari, pa lod'o heb'aj'a
do Jahudi, ta lake ke Yesus j'ara ngidi
maa gandeu. Ta g'étu hideuke ne wuri
gandeéu ri ana aj'a Noo, j'e nga'a.l 24Do
ngedi ne tao roo ri do Parisi he, moko ta
lii ke roo pa Yesus, mihe ane, “Ta ngaa
ne ana aj'a Eu ne péga lua petéka pa
d'ara agama dii? Roo he, do g'étu are-
gandeéu pa lod'o pengaha ihi. Ad'o muu
do j'éma ta tao mi nahére!”

25-26Ta b'ale ke ri Yesus, mihe ane,
“Mi na mii, we? Hewina d'oke muu
nengaa ne do tao ri Dau? Pa awe na
éne, Abyata ne do jad'éi Ketu Mone Ae
agama. Ta d'ai Dau nga hariéle deu lere
noo, hépo éle ri menganga. Ta maho ke
roo la d'ara Leo Heb'aj'a pa Deo, la ebe
ne roti do ela pe petale ri ketu agama
he tuu Deo, j'e nga'e ri roo. Ne petuu he,
roti na éne, nga'e ri kétu agama he we, ie
d'o ta nga'e ri deu do hewala. Maji lema
ta nga'e ri Dau he, b'ule d'o he déu he
do lii ta do hala.”

27Ta lii rike Yesus pa roo, “B'ole bélo
ri muu, ne pe'era ri Deo ne lod'o pen-
gaha ihi natuu ta wie ne mengi pa dii,
déu rai-wawa. Tao d'o dii déu rai-wawa
ri Deo, tuu ta ma pedéue lua petéeka-
kewehu lod'o pengaha ihi we. 28 Yaa ke
na d'ee, Déu Rai-wawa do Petuu-Petuu.
Yaa ke na d'ee, do nga higa ta lii pa déu

§2:22 Ne do b'uke pa d'ara Alkitab lii rai Yunani, lii ta b'ole ihi &i ago do wiu pa
d'ara haku do tao ti kuri b'ada do déu, mij'e ta dod'o mehéri j'e mehéka.

i2:23 Ped'ire Wari Ruj'ara Muri Mada 23:25
j2:25-26 1 Semue 21:1-6; Kétu Agama nga Lua Petéka Agama 24:9

ta j'éga, ki ad'o b'ole j'éga, pa lod'o pen-
gaha ihi.”

Yesus pe'ie deu pa lod'o pengaha ihi
(Mateo 12:9-14; Luka 6:6-11)

Ela pe na éne, ta maho rike Yesus la
d'ara ému heb'aj'a. Pa éne, ta ngede

ke ri Noo, he déu do made ne kae-nga'a
helaa. 2Pa éne lema, era do péri déu
do kale lai ta pehale Yesus. Ta pehod'e
hudi-hudi ke Noo ri roo, ngee-ngee ta
pe'ie ri Noo ne déu do ped'a na éne pa
lod'o pengaha ihi nee.

3Ta pedoe ke ri Yesus ne déu do made
ne kae-nga'a helaa nee, j'e lii, mihe ane,
“Mai ma titu ma hed'apa d'ee.”

4Ta keb'ali ke Yesus pa roo hariéle,
ane Noo, “Ki pedéuu lua peteka agama
dii, nengaa leke do ie ta tao pa lod'o pen-
gaha ihi? Tao ie, we tao apa? Ta pe'ie
déu dii, we ta pemade deu?” B'ule d'o
he déu he do boka ub'a.

5péd'a ne ade Yesus, heleo roo do rihi
pekeb'ue lua petéka agama, nga déu do
made ne kae-nga'a helaa. Ta bubu d'ara
ke Yesus, j'e kewéle ela heleo roo hari-
hari. Ta lii ke Noo pa deéu do ped'a nee,
“Pemole ne kae-nga'a éu do made ne!”
Ta pemole ke ne kae noo, ta ie d'énge
ke. ® Ta méhu éni ke hariéle ne do Parisi
he ti d'ara ému heb'aj'a nee. Ta la pelii
ke roo nga déu ti paratei Herode, ta kale
ruj'ara ta pemade Yesus.

Ae ne déu do ped'a do pe'ie ri
Yesus pa ngidi ei lobo
7-8Pa d'ara hewari, ta lari éni ke Yesus
nga ana aj'a Noo la ngidi i lobo Galilea.
Pelai ta do toi ke, ri déu lowe nengaa
ne do éla petao ri Noo, ri mi nahére ae
ne deu do deka ngati hariele rae-kowa,
la pedéue Noo. Era do déka ti propensi

Galilea, propensi Yudea, nga ti propensi
Idéuea. Era lema had'e do déka ngati
kota Yerusalem, kota Sidon, nga ti kota
Tirus. Era lema do wala, do déka ti bara
dimu loko Yarden. Hariéle roo déka ta la
pe'abu nga Noo. 9 Pelai ta rihi ae ne déu,
ta lii ke Noo pa ana aj'a Noo, ta pemoke
hewue kowa natuu Noo. Ne d'éi Noo ta
pedai lii ti ra kowa, mij'e ta réngi roo,
lema mij'e ta ngéd'e Noo ri hariéle deu.

10 Do uru, ae déu péd'a do pe'ie ri Noo.
Ri mi nahére ke, ae ne déu péd'a do deka
la perub'i ta tade d'ae ta b'uje Noo.X 11 Ta
ngede Yesus ri deu do maho ri wango
he, ta deka ke roo la mejura pa hed'apa
Yesus. J'e pekaa roo, mihe ane, “Téra-
tera Eu ke, ne Ana Deo nee!”

12 Tapulara ta lara made ke ri Noo pa
roo, mihe ane, “B'ole pedai muu nga
deu, ta nadeu Yaa na d'ee!”

Yesus pid'éido henguru do
d'ue ta jad'ei ana aj'a Noo
(Mateo 10:1-4; Luka 6:12-16)

13Ta éla pe na éne, ta ha'e ke Yesus
la hewue lede. Ta pedoa ri Noo do
péri déu do med'éipa Noo. Ta deka ke
roo nga Noo. 14Ta pid'eike ri Noo, do
henguru do d'ue. J'e lii Noo pa roo,
“Ne pid'éimuu, mij'e ta pedéue loro-loro
Yaa. Ta pejuu muu ri Yaa, ta la pepeke
ne Lii Hag'a D'ara ngati Deo pa hari-hari
deéu. 15Ta wie ri Yaa pa muu ne kuaha,
ta hud'eéiwango ti d'ara déu he.”
16-19Ne do henguru do d'ue he, ne
ngara roo nahee:
Himo (do pehune ne ngara ri Yesus, ta
Petu),
J'ako,
Johani, (J'ako nga ari noo Johani, hela'u
ta ana ri Sebedeu. Ne ngara roo d'ue

k3:10 Ma'u 4:1; Luka 5:1-3

do pehune ri Yesus, ‘Boanerge’, pa
d'ara lii rai dii ‘mi d'oro’.)™

Anderia,

Pelipu,

Bartolomeo,

Mateo,

Toma,

J'ako (ana ri Alpiu),

Tadiu,

Himo (ti paratei Selot), ™

nga Juda Iskario (do mone pewie Yesus).

Guru agama pehale
Yesus nga lii ta Yesus do
heémi kuaha ngati kétu wango

(Mateo 12:22-32; Luka 11:14-23; 12:10)

20Ta ¢la pe na éne, ta puru ke Yesus
nga ana aj'a Noo ti lede nee. J'e b'ale la
d'ara ému. Ta deka rike ne déu do rihi ae
la pewore Noo, tade dod'o b'ule Yesus he
nga awe kehoo ta nga'a. 21 Ta toi ri roo
mi nahere, ta lii ke roo, “Heleo ko ri muu
Yesus. Toi tala d'oke ne ngi'u Noo.” Ta
réngi ri tuehu Noo ta do mi nahére, ta
deka ke roo la eébe Noo.

22Pa éne, era lema guru agama do
déka ti Yerusalem, la pedai nga deu
pa éne, mihe ane, “We! Muu he b'ole
pedéue Yesus. Ne i'a Noo hud'éiwango,
ri €la penara kuaha ti kétu wango, do
tima ta pale ta Balsebuu.”!

23Ta réngi ri Yesus ne lii pedai roo, ta
pedoa ke roo hari-hari, j'e lii, “Maho d'o
la d'ara pengee déu! Mi namii ne jad'ei
kétu wango ne hud'e ngi'u noo miha!
24Kiri pa d'ara hewue rai pereda, déu rai
do pana ta pemuhu, mi namii rai pereda

na éne ne nara ta kako nga woie! 25Mi
nahere lema pa d'ara hewue eému, Kkiri
hariéle deu pa d'ara ému ne petadi ta pe-
hala, mi namii d'ara ému na éne ne nara
ta titu nga woie. 26 Mi nahére lema ke
wango, kiri pemuhu roo nga roo, tatu ta
menyeéla kebali-bali!

27 Kiri era déu do la boka ému he déu
do rui, uj'e uru ko ne déu na éne. Ela pe
mi nahére, memud'e ke noo ne éba b'ara
déu nee.#

28 Ta pika d'énge Yaa pa muu: Deo do
moko ke ta lonye ne hala-ludeudeu. Ki
lua pe'apa ngara déu he, Deo do ta pe-
huba ko ma ne hala-ludéuroo. 29 Tapu-
lara ki era deu do b'ani ta pedai woapa
j'ara lua Hengaa Megala Deo, nara d'o ta
pehuba ri Deo ne hala noo, hape la lod'o
namii-mii.”™

30Ne pedai Yesus mi nahére, ri éla
ke roo pelii ta Yesus do éla pemaho ri
wango.

Deéu do j'ége ne lua do d'éi Deo,
roo téra ke ne tuéhu Yesus

(Mateo 12:46-50; Luka 8:19-21)

31Ta déka ke ina ri Yesus nga ari Noo
he la ému na éne, ta la pe'abu nga Noo.
Ta titu ke roo pa tele, j'e pejuu deu la
pedoe Noo. 32Pa awe na éne, Yesus do
mejed'éipedai lii nga deu lowe he. Ta la
pika ke ne déu pa Noo, mihe ane, “Ama
ee. Ina Eu nga ari Eu he, hei pa tele nee.
Ne déka roo ta ma pehapo nga Ama.”

33Tapulara ta b'ale ke ri Yesus, mihe
ane, “Nadeu ke, ne ina Yaa nga tuéhu
Yaa do petuu ne?”

“*3:16-19 a: Ne do b'uke pa Alkitab lii rai Yunani, ‘ana ri d'oro’, ne hela'u mi, ‘wue
had'a mi d'oro’. Pa d'ara pengee déu do meu d'ara he, ne lii pedai J'ako nga Johani
do mi kedéru d'oro he. Ki ad'o, ne lii j'ege roo mi lii kedéru d'oro he.

73:16-19 b: Partei Selot kale ruj'ara mij'e ta golo éni ti kuaha pereda Roma. Ngara

roo do wala ta ‘Patriot’.

#3:27 Heéku pedai Yesus mi nahére, nga lua pedéb'o ta pika mij'e ta toi ri roo Yesus
ta do rihi kuaha nga kétu wango he, do tima ri roo ta pale, ‘Balsebuu’.

13:22 Mateo 9:34; 10:25

m3:29 Luka 12:10

34Ta heleo ke ri Noo ne déu do
mejéd'eipehero Noo, j'e lii, “Muu ke har-
iele nahee, ne ina nga tuehu Yaa do
petuu. 3% Nadéu we ne do j'ége ne lua do
d'ei Deo, roo téra ke ne tuehu Yaa.”

Yesus wie lii pehéku j'ara wini
do bui la ae kera'a wurai

(Mateo 13:1-9; Luka 8:4-8)

Pa d'ara hewari, ta kako rike Yesus
la &i lobo Galilea. Ta déka rike ne

déu do rihi ae la peworle Noo. Ta ha'e
ke Noo la d'ara hewue kowa do penawo
pa éne, j'e wie ri Noo lii aj'a pa roo. Har-
iele ne déu do pa kolo lede d'éno ne lii
aj'a Noo.” 2 Ae ne lii aj'a do wie ri Noo
pa d'ara lii peheku, mihe ane,

3“D'éno ri muu nga woie! Era he déu
do kako la liba wini pa d'oka noo. 4 Ta
d'ai ne liba ri noo ne wini he, era do
bui la d'ara ruj'ara. Deka ne dolila he,
la tutu pe éla. ®>Era wini do bui la wurai
wowadéu Meériai ne muri nga woie. Pelai
ta do menii ne wurai, ©ta d'¢ia lod'o, ta
meraj'u d'enge ke, j'e made. Ri ad'o do
nara ta merema ne d'ulu amo.

7Fra lema had'e ne wini do bui la
ro'a j'u'u ae. Tapulara hengepe ri j'u'u
he, j'e lara pod'o-pod'o i'a d'o wue-wila.
8 Tapulara era lema wini do bui pa wurai
do woie. Muri roo nga woie, mengeru-
merede tade era nga wue-wila. Ne wue
roo, era do telu nguru wari lipa, era do
éna nguru wari lipa, era lema do hen-
gahu wari lipa.

9Nadéu do nga d'éi ta d'éno, tenae pe
woie, mij'e tada muu!”

Ta ngaa Yesus ku pake lii pehéku
(Mateo 13:10-17; Luka 8:9-10)

10pa d'ara nga kiha miha Yesus, ta
déka ke ne do henguru do d'ue ana aj'a
Noo, nga do péri déu do éla pe réngi ne
lii pehéku Noo. Ta ami roo ta peteleo ne

ihi lii pehéku Noo. 11 Ta b'ale ke ri Yesus

pa roo, mihe ane, “Ri do d'éi téera muu

ta toi ne lua pereda Deo, ta peteleo ke

ri Yaa pa muu ne ihi lii pehéku na éne.

Tapulara pa déu do hewala he, wie ri Yaa

pa d'ara lii pehéku. 12 Tuu roo ke, ne lua

do éla peb'uke ri mone ub'a Deo, mihe

ane,

‘Ngédi ma ri roo, tapulara wae d'o ta
tada.

Réngi ma ri roo, tapulara wae d'o ta oha.

Hani we roo mij'e ta d'o parahaj'a nga
Deo,

mi d'o nara ta pehuba ne hala-ludéuroo
ri Deo.””®

Yesus peteleo pej'ara lii pehéku j'ara
wini do bui la ae kera'a wurai

(Mateo 13:18-23; Luka 8:11-15)

13 fla pe mi nahére, ta peteleo ri Yesus
ne pej'ara lii pehéku nee, mihe ane, “Ki
d'o tada ke muu pej'ara lii pehéku na
éne, mi namii muu ne tada pej'ara lii pe-
héku do wala? 14Ne pej'ara noo, mi na-
hee: déu do liba wini nee, hela'u mi déu
do pedae-pepeke ne Lii Hag'a D'ara ngati
Deo. 15>Wini do bui pa d'ara ruj'ara, j'e
tutu éle ri dolila, hela'u mi déu do d'éno
ne lii pedai Deo. Tapulara tui d'o, deka
ne ketu wango la ébe pe'éle lii pedai ne
ti d'ara ade déu na éne. 1®Wini do bui
pa wurai do wowadéu hela'u mi déu do
d'éno, j'e héme nga mengelu d'ara ne
lii pedai Deo. 17 Tapulara, muri d'o nga
woie, ri ad'o do d'ulu amo. Ri mi nahére
ke, lii pedai na éne eta d'o pa d'ara ade
déu na éne. Ki nara noo hedéu ri déu do
hewala, taga ri héme lii pedai na éne,
ta hore d'énge ke ri noo. 18 Wini do bui
pa ro'a j'u'u ae, hela'u mi déu do d'éno
lii pedai Deo. 19 Tapulara, ri rihi noo ne
petadi kale muri mada do gaa do kele'e
pa rai-wawa na d'ee. Ri lai na éne ke,
ne nyeke lii pedai Deo ti d'ara ade noo,

14:1 Luka 5:1-3  °4:12 Yesaya 6:9-10

ku b'ule d'o nga guna nengaa pa muri
mada noo. 29Wini do bui la wurai do
woie, hela'u mi déu do d'éno woie, j'e
héme ne lii pedai Deo, j'e j'ége pedeue
ne do d'éi Deo. Ta j'ége ri noo hariele
lai do ie, mi wini do muri nga woie tade
wue tobo kolo. Ne wue noo, era do télu
nguru wari lipa, era do éna nguru wari
lipa, era lema do hengahu wari lipa.”

Lapu b'ole henéb'e ri hope
(Luka 8:16-18)

21 Ta petuwe ri Yesus ngati d'ara kowa
nee. Ta wie rike ri Noo hewue ne lii pe-
héku, mihe ane, “Mi namii! Ngédi muu,
we ad'o? Déu do tunu lapu, j'e henéb'e ri
hope. Ki ad'o téke pa d'a'i era bej'i. Ad'o,
to? Ki mi naheére, teleo d'o. Ne tima déu
ta pejéd'eilapu pa era do d'éia, mij'e ta
teleo.P 22Lai do d'o teleo dae, do ta pe-
teleo ma hine. Lai do d'o toi dae ri déu
do na éne, do ta toi ma hine.d 23 Nadéu
do nga d'ei ta d'eéno, tenae pe woie, mij'e
tada muu!”

24Ta pelore rike ri Yesus, “Pengee ko
ri muu pe woie! Ruluji do pake ri muu,
ta luji wue ai muri mada déu do hewala,
do ta pake ri déu ta luji muu. Deo do ta
luji lema muu mi nahere. Tapulara ruluji
Deo do rihi mejéni.t

25Heku nadéu do nga lua d'éi téra ta
kale ne lua do d'éi Deo, juu meu d'ara
noo. Tapulara, déu dod'o wae nga lua do
d'éi Deo, juu b'od'o.”s

Yesus wie lii pehéku j'ara
wini do muri nga miha unu

26 fla pe mi nahére, ta lii rike Yesus,
mihe ane, “Rai pereda Deo juu worena,
unupala mi wini do lebe ri déu pa d'ara
d'oka noo. 27 Ta éla pe lebe, ta b'ale ke
ne déu do oha ne la ému la b¢j'i nga d'o
henge wari ne wini do lebe ri noo. Tapu-

lara muri ne wini nee, juu kepai. 28 Ne
wini na éne, muri nga miha unu, j'e era
nga réu, ke héb'a, tade wue-wila. 29 Kiri
ihi ke, déka ne do oha ne la g'éto noo.
Mi nahére lema rai pereda Deo. Hariéle
naheére, do tao ri Deo.”t

Yesus wie lii pehéku j'ara lua
lamuhi woaj'u do rihi wo naiki

(Mateo 13:31-32, 34; Luka 13:18-19)

30Ta lii rike Yesus, mihe ane, “Ne riko
hewue lii pehéku j'ara lua déu do unu
Deo he. Petari rai, hudi we roo, tapulara
juu tui, juu ae roo. 31 Hela'u mi lamuhi
woaj'u do rihi wo naiki. 32Kiri bui la wu-
rai, muri noo nga woie, jad'éi aj'u ae.
Ae dolila do deéka, la pehuri éni pa ro'a
rame. Era lema do tao nyeb'u pa éne.”

33Mi nahére ke ne ruj'ara do aj'a ri
Yesus pa déu he, pedéuu nga lai tada roo.
34Ne tima Noo, aj'a déu nga pake lii pe-
héku. Tapulara pa ana aj'a Noo, do pika
mola ne pej'ara hariéle lii peheku.

Yesus pemilu-peketéna raga-opo
(Mateo 8:23-27; Luka 8:22-25)

35 Jéna lod'o he, Yesus pa d'ara kowa
ne ko. Ta lii ke Noo pa ana aj'a Noo, “Mai
we dii ma peked'eila heb'eka rai.”

36 Ta ha'e ke roo la ra kowa nee, hela'u
nga Yesus. J'e peked'éiroo, hani ne deéu
do lowe he pa lahalae. Era lema do ha'e
kowa do wala. 37-38 Awe na éne, ta éba
ke Yesus neélu, j'e béj'i bilu pa wui kowa
nee. Tui ded'o ne pekeéd'ei déka ne raga-
opo. Webe ne kowa roo ri nawa, lale ri
¢i dae ta tobo. Heku made ri meda'u, ne
ana aj'a Noo he. Ta la peree ke Yesus ri
roo, j'e lii, mihe ane, “Ama, ee! Made ke
dii! Ked'eiwe! Hengee d'o ke j'ii ri Ama
ki made j'ii.”

39Ta ked'éike Noo, j'e j'ege ne raga-
opo, “Pehéngo éni!” Ta pereda rike ri

P4:21 Mateo 5:15; Luka 11:33
Luka 6:38

94:22 Mateo 10:26; Luka 12:2
$4:25 Mateo 13:12; 25:29; Luka 19:26

'4:24 Mateo 7:2;
t4:29 Yoel 3:13

Noo pa ¢i lobo nee, “Keténa we!” Ta milu
d'énge ke ne ngelu. Keténa ne é&i lobo
nee. 90Ta b'ani ke Yesus nga ana aj'a
Noo he, “Ta ngaa muu hariéle ku rihi
meda'u? Parahaj'a d'o muu nga Yaa?”

4l Hariele roo ta hengodo ke, j'e
meda'u, pedai roo, “Nadeu ke Noo na
d'ee? Heku ne ngélu nga nawa ped'éno
nga lii pereda Noo!”

Yesus pe'ie he déu
do maho ri wango do ae

(Mateo 8:28-34; Luka 8:26-39)

Ta d'ai ke Yesus nga ana aj'a Noo la

heb'éka éi lobo Galilea, 1a he éhi era,
ne ngara noo Gerasa. 2-%Pa éne, era he
déu momone do maho ri wango tade wu-
j'u. Ne era pee noo pa rai dare-rai dare.
Méd'a-nilod'o noo pekemale éni nga d'o
b'ule b'ara pa ihi, pa kolo-kolo b'ojo pa
éne, j'e pekaa-pekera. Lema dede-wuhe
ne ngi'u noo miha ri wowadeéutade no'e.
D'ai téra noo ne rui, héku b'ule d'o he
déu he do nara ta €ke noo, maji lema ri
rate b'éhi. J'aj'i wari ke ne uj'e ne kae-
nga'a nga kae-j'¢la noo. Tapulara pe-
hépo ne rate ri noo, lema pepade ri noo
ne tuki b'éhi do pa b'eb'o noo.

Mi nahére Yesus he ne puru ngati d'ara
kowa, ta ngeédi ke roo ngati j'éu rowi do
wuj'u na éne. Ta méhu éni ke noo ti rai
dare-rai dare nee, j'e perai la leku rutuu
pa hed'apa Yesus. 7-8 Mi nahére Yesus ne
pehapo tangamada nga déu na éne, ta lii
ke Noo, “Wango apa! Mehu eéni ti d'ara
déu na d'ee!”

Ta pekaa ke ne déu ne pemedéumedeéu
“Ne déka Eu na d'ee, ta ma tao ngaa ke
pa yaa? Tade ma Eu ri yaa, ta Eu ke
Yesus, Ana Deo do wiki higa nga kuaha.
Ne huba yaa, b'ole ma wole yaa ri Eu!”

9Ta keb'ali ke Yesus pa noo, “Nadéu
ne ngara eu?”

Ta b'ale ke ri noo, “Ngara yaa Legion,
rowi j'ii na he do rihi ae, mi teb'a deu
horod'ad'u he!”

10Ta pedide ke noo ri wango do pa
d'ara noo he, mij'e ta ami pa Yesus ta
b'ole hud'eiroo ngati era na éne!

11 yre¢u d'o ti éne, era ke ne déu do nga
b'ata wawi do rihi ae. Era ma d'ue téb'a
ngi'u he. Ne wawi na hére pa d'ara nga
kale nga'a pa keraha lede. 12Ta ami ke
ne wango he pa Yesus, “Pejuu we j'ii ta
maho la d'ara wawi na hii.”

13Ta réngi ne lii ami roo, ta wae ke
Yesus. Moko ne wango he ta méhu éni
ti déu na éne, j'e maho la d'ara wawi do
na here. Ta wuj'u ke ne wawi he j'e perai
peb'igo-gale ti keraha lede nee, j'e maho
la d'ara ei lobo, moko ta made bolo &i
hariéle.

14Ta ngéde ne lai na éne, d'ai meda'u
ke hari-hari ne deu do b'ata wawi he. Ta
perai ke roo la pepika pa d'ara rae d'ara
kowa pa éne, j'ara lai do éla pejad'éi do
lake ri roo. Ta déka ke ne déu do lowe he
la heleo nengaa ne do éla pejad'ei 15 Ta
kako ke roo la pehapo nga Yesus, era ke
ne do wuj'u ne do mejéd'eipa éne. Do
nga b'ara pa ihi ke, j'e do méu d'ara ke
noo. Ta ngede mi nahére, muri ne lua
meda'u roo hariéle, ri toi ke ri roo nadeu
ne do nara ta hud'éiwango ti deu do wu-
j'u nee, téra-téra ne mone ae kuaha Noo.
16 Ta ped'dii ke roo he déu nga he déu
nengaa ne do éla pe ngédi ri namada roo
miha, j'ara lua déu do ¢la pe'ie ngati wu-
j'u nee, nga j'ara lua wawi do made bolo
&i he. 17 Ta déka ke ne déu-déu ti rae-rae
pa éne la ami pa Yesus ta peked'e ti rai
r00.

18Ta d'ai Yesus ne ha'e la d'ara kowa,
moko ne déu do ie ngati wuj'u nee, ta
ami pa Yesus mij'e ta pedéuu roo lema.

19 Tapulara wae d'o Yesus. J'e lii Noo,
mihe ane, “B'ale we éu la ped'¢ii pa a'a-
ari eu hariele, nengaa ne do éla petao ri
Deo tuu eéu. Lema mi namii ne mone ae
ruba Deo pa éu.”

20Ta b'ale ke noo, j'e la pedai-pepika
la rai henguru b'ue kota, do tima lema ta

pale ‘Dekapolis’. Pa rai na hére, ta pepika
ke ri noo mi namii ne ruba Deo do tao ri
Yesus pa ngi'u noo. Ta madalae ke har-
iele deu do rénge lai na éne.

Yesus pemure wari ana Yairu,
nga pe'ie he déu mobeéni do
d'o pengaha nara do ra'i
(Mateo 9:18-26; Luka 8:40-56)

21 Ta ha'e kowa rike Yesus nga ana aj'a
Noo, j'e b'ale la heb'éka &i lobo nee. Ta
d'ai roo ta puru ti d'ara kowa nee, ta
déka ke ne deu lowe he la pewore Noo.
22Pa éne, era he déu ne ngara noo Yairu.
Noo, he déu keétu ému heb'aj'a pa rae
na éne. Ta d'ai ta ngéde ri noo Yesus,
ta kako ke noo la léku rutuu pa hed'apa
Yesus, 23nga lii huba, mihe ane, “Ruba
ko we ne d'ara Muri Mone, rowi ne ana
yaa do mobeni do pemuri henguru d'ue
b'ue téu, néi do peéd'a ta mate ne hengaa
neke. Tulu ko we Ama ta la pe'ie noo.”

24Ta kako ke Yesus penau nga Yairu
la ému noo.

Ta d'ai roo ne peked'éi ae téra ne déu
do pedéue Noo, heéku peb'éra-pewingi
roo nga Noo ti heb'¢ka-heb'éka.

25Tj telora déu do ae do na hére, era
he déu mobeéni do d'o pengaha nara do
ra'i helama henguru d'ue b'ue téu. 26 Ela
éle ke ne b'ara nga doi noo, ne pake ta
ma'i pa dote-dote do la pe'ie noo. Tapu-
lara b'ule d'o do nara ta pe'ie noo. La'a
ta juu mejéni we ne péd'a noo. 27-29Ne
mobeéni na éne, ae ke ne réngi j'ara lua
Yesus. Ta perub'i ke noo nga déu do
lowe he mij'e ta tade d'ae Yesus ti ke-
j'unga. Ane pa d'ara pengee mobeéni na
éne, mihe ane, “Had'éita d'ae we ri yaa
ta b'uje ne b'ara pa ihi Noo, ta ie ma ne
péd'a yaa.”

Mi nahére ri noo ne d'ae ta b'uje ne
b'ara pa ihi Yesus, pengaha d'énge noo
ne nara do ra'i. Ta toi d'énge ke ri noo
ta do ie ke.

30pa d'ara awe do na éne lema, toi
ri Yesus ta do era kuaha do mehu éni
ti d'ara ngi'u Noo. Ta b'ari éni ke Noo
la kej'unga, j'e keb'ali pa deu lowe he,
mihe ane, “Nadéu muu do b'uje ne b'ara
pa ihi Yaa?”

31Ta lii ke ne ana aj'a Noo, mihe ane,
“Heleo we ri Ama miha. Mi nahee ma ke
ne ae déu do pewingi. Ta keb'ali ri ko
Ama ta, ‘Nadéu do b'uje ne b'ara Yaa?’”

32Tapulara pee ma Yesus nga heleo
peheru ta kale toi ta nadéu ne do éla
peb'uje ne b'ara Noo. 33Ta rénge ne
lii Yesus mi nahére, kerij'i-kerégu ne
mobeéni na éne ri meda'u. Moko ke noo
ta la léku rutuu pa hed'apa Yesus, j'e
kelolo nengaa ne do tao ri noo, mihe ane,
“Ama! Yaa ne do b'uje b'ara Ama ngine.”

34Ta lii ke Yesus pa mobeéni do na éne,
“Pelai ti parahaj'a téra ina pa Yaa, héku
ie ke ne ped'a éu. B'ale we éu nga tunge-
mengelu d'ara.”

35Pa d'ara nga pedai lii ko Yesus, ta
déka ke ne deu pejuu ti ému Yairu la pika
pa Yairu, mihe ane, “Ela ke ne ana éu pe-
hépo hengaa. B'ole pehedéu Ama Guru.
Tenge d'oke Dokepai ne ta kako la nii.”

36 ped'éno d'o Yesus nga lii pedai déu
do na éne. Ta lii ke Noo pa Yairu, “B'ole
hedéu ne pengee éu! Parahaj'a we éu pa
Deo.” 37 Ta pe'uru éni ke Yesus ti ana aj'a
Noo do wala he. Tituwata Petu, J'ako
nga ari noo Johani we, ne do éba pedeue
Noo. 38 Ta d'ai roo la ému Yairu, era ke
ne déu he do wiho-waho, era lema do
tangi peloro éni do médéu 3°Ta maho
ke Yesus la d'ara nee, j'e la lii, mihe
ane, “Ta ngaa ke muu ne pewiho-waho,

115:23 Ne do b'uke pa d'ara Alkitab lii rai Yunani, “Ruba kowe ne d'ara Ama ta la
b'uje ne ngi'u noo mij'e ie ne ped'a noo, j'e pee noo ta muri mada.” Pa d'ara pej'ara
déu pa nii, “ami ta la b'uje” hela'u nga lii ta “ami ruba d'ara ta pe'ie”. Pa d'ara
Alkitab lii rai Yunani, ne pemuri ana mobéni nee do b'uke pa d'ara ayat 42.

nga tangi peloro éni mi hee? Naiki na
énead'o do made. Ne ta bej'i hewe noo.”

40Ta rénge ne lii pedai Yesus mi
naheére, ta mare ta d'ole ke ri roo hariéle.

Ta pereda ke Yesus pa roo hari-hari ta
mehu éni la tele. Ta pedoa ke ri Yesus
ne ina-ama naiki ne nga do télu ana aj'a
Noo, j'e maho roo la kama naiki do made
nee. 1 Ta péro ke ri Yesus ne wolaéba
naiki nee, j'e pedai Noo pa d'ara lii rai
Aram do pake pa éne, mihe ane, “Talita
kum!” Ki pa d'ara lii rai di, “Ana mobeni!
Ked'éiwe!”

42-43Ta ked'éid'énge ke, ne naiki nee,
j'e kako. Ta lii ke Yesus pa ina naiki nee,
“Wie ko noo nga'a!”

Hariéle déu do ngede ne lai do €la pe
jad'éi na éne, ta madalae ke roo. Tapu-
lara, ta lara made ke ri Yesus pa roo,
mihe ane, “B'ole la pedai j'e muu nga
nadéu-nadéu ta do €la ke ri Yaa pe pe-
mure wari noo!”

Lua nyeke Yesus pa Nasare
(Mateo 13:53-58; Luka 4:16-30)

Ta b'ale ke Yesus nga ana aj'a Noo la
6 rae Noo, Nasare. 2Huru-hapo lod'o
na éne lod'o heb'aj'a do Jahudi. Ta maho
ke Yesus la emu heb'aj'a, j'e wie ne lii
aj'a pa ene. Ae ne déu do déka la heb'aj'a
pa lod'o na éne. Madalae hariéle déu do
d'éno ne lii aj'a Noo. Pedai roo he deu
nga he déu, mihe ane, “Méu d'ara ti mii
ke ne nara Déu na d'ee? Lua pej'ara ti
mii ne nara Noo? Mi namii Noo ne nara
ta tao madalae? 3 Tuka aj'u we Noo. Do
tade ri dii, ina Noo, Maria; ne ari Noo
he, J'ako, Jose, Juda nga Himo. Lema ne
naweni Noo. Hariéle roo do rae dii!” Ri
do mi naheére, wae d'o roo ta héme Noo.

4Ta pedai lii ke Yesus, “Do petuu ke!
B'ale dii deu, rihi pekeb'ue déu pejuu
Deo ti rai do wala, tapulara déu pe-
juu Deo do pa d'ara rae miha, pekeb'ue
d'o.”®

5-6 Tapulara d'ai téra ne adéuade déu
pa nii, heku wae d'o roo ta parahaj'a pa
Yesus. Ri mi nahére ke madalae Yesus ne
adeuade roo, ku ped'elo d'o ri Yesus ne
kuaha Noo pa nii, wala ti pe'ie do peri
déu do ped'a.

Yesus pejuu do henguru
do d'ue ana aj'a Noo

(Mateo 10:5-15; Luka 9:1-6)

6bTa peked'e ke Yesus la rae-rae do
umu pa éne, la aj'a ne deu he j'ara lua
do d'éi Deo. 7 Ta pedoa ke ri Noo do hen-
guru do d'ue ana aj'a Noo, j'e pejuu do
d'ue-do d'ue ta la pepeke ne Lii Hag'a
D'ara ngati Deo. Wie lema ri Noo pa roo
ne kuaha ta hud'éiwango. 82 Ta pereda
ke ri Noo pa roo, “B'ole teo ta égu pe
ae nengaa tuu lai kako muu. Tenge d'o
ta égu nga'a-nginu, doi, nga taa. Eba we
muu keji, pake helapa, nga b'aj'u pa ihi,
j'e kako. 10Kiri era déu do hémi muu
pa ému roo, pee we muu pa ene tade ta
pekéd'éiwari muu. 1! Tapulara, kiri d'ai
muu la hewue rae, j'e dod'o wae ne déu
he ta hémi muu, lema wae d'o ta ped'éno
nga muu, keéd'éiti eéne. J'e lii pa roo,
‘Pelai ta dod'o wae muu ta ped'éno, hape
miha ri muu ne lai apa ne!’”%8

12Ta kako ke roo la pepeke ne Lii
Ha'ga D'ara ti Deo. La pika ri roo pa
déu he lii ta hani ne muri mada do
d'o méd'eipa Deo, j'e muri mada pa ru-
j'ara do d'éi Deo. 13 Hud'¢ilema ri roo ne
wango he. J'e pehuti ri & meényi pa déu

886:11 Pa d'ara Alkitab lii rai Yunani do asli, do b'uke mi nad'ee, “léta awu wurai
ti kab'a j'éla”. Pa awe na ene pa nii, ne déu he do tima ta léeta awu wurai ti kab'a
j'éla, ta jad'éi he ehi rutada kiri dod'o wae déu ta d'éno, hape miha ri roo ne lai apa
éne. Heleo pa Luka 10:4-11; Muri Mada Deéu Pejuu Yesus 13:51.

U6:4 Johani 4:44

do péd'a he, j'e heb'aj'a roo mij'e ta ie.
Ta ie ke ne péd'a roo.”

Lua pemade Johani,
mone peherani déu

(Mateo 14:1-12; Luka 9:7-9)

14pa d'ara awe do na éne, réngi ke
hariele déu j'ara lua Yesus. Réngi lema
ke déue Herode, j'ara lua kuaha Yesus.
Era déu do lii, “Ta kuaha hengaa Johani
mone peherani déu, do muri wari pa
d'ara Yesus. Pelai ri mi nahére ke Noo,
ne nara ta tao hariéle lua madalae.”

15Tapulara era lema déu had'e do lii,
“Ad'o! Elia ke noo! Ki ad'o, hala he déeu
mone ub'a ngati Deo rai uru he.”V

16 Ta rénge ri déue Herode ne pedai
roo j'ara lua Yesus mi nahére, moko ta
lii ke noo, mihe ane, “Ne toi ri yaa, Jo-
hani mone peherani deu, do hewari nee,
¢le ke ri yaa pepereda ta éte ne kétu noo.
J'e nee ke noo, do muri wari!”

17-18 Ta ngaa déue Herode ne lii mi
nahere, rowi pa awe do ludéu do éla
pe jad'éi lai mone ae nga Johani. Mi
nahee ne lii ped'€ii ne: Moko ke deue
Herode ta peloje ihi-€ému ari noo, Pelipu,
ne ngara noo Herodia. Tapulara pa awe
na éne, ad'o dae Herodia do peheg'i
nga Pelipu. Taga rowi lai na éne ke,
ne pekeb'éde loro-loro Herode ri Johani,
mihe ane, “Ama déue, b'ole peloje ihi-
ému ari éu nee. Rowi ne wue ai €u na
d'ee ad'o do peleka nga had'a rai dii do
Jahudi!” Tapulara ped'éno d'o Herode,
héku banga ému noo nga Herodia. Pelai
ti mi nahere ke, ku pejuu noo déu la kepe
Johani, j'e pemaho la ému b'édo.*

19Pelai ti pekeb'éde loro-loro ri Jo-
hani, ta téka nui ke Herodia, j'e kale
ruj'ara ta pemade Johani. Tapulara
jad'éi ded'o, ri Johani do pa d'ara ému

b'édo ko. 20Pereda lema ri Herode pa
horod'ad'u he ta jage Johani pe woie.

Herode lema do d'ai meg'ig'i ri Jo-
hani. Do toi ri noo ta Johani nee, déu
pejuu Deo. Lema he déu do woie ade
nga pengee. Mengelu d'ara lema noo ne
d'éno lii pedai Johani, maji lema ne lii
pedai Johani ta pereja ne pengee noo.

21 pedéka, pa d'ara he lod'o, ta nara
ke Herodia ne awe kehoo do rihi woie,
ta petobe ne lua pana ade noo pa Jo-
hani. Pa lod'o na éne, awe hari jad'ei
déue Herode. Ta pedoa ke ne deu-deu do
mone ae pa propensi Galilea, ie ngati do
pereda, ketu-kétu horod'ad'u, nga ketu-
ketu rai. 22Pa d'ara rame mengelu d'ara
do na éne, ta maho ke ne ana do mobéni
ri Herodia la ledo. D'ai woie téra ne ledo
noo, heku tobo ri mengelu d'ara Herode
nga hariéle déu do pedoa ri noo. Ta éla
pe ledo, ta pedoe ke ne ana mobéni ne ri
déue Herode, j'e lii noo, “Pika we éu pa
yaa, ami nengaa éu. Ta wie ma ri yaa!
23Ta ame heb'éka rai pereda yaa, ta wie
ma. Hupa yaa nga ngara Deo!”

24Ta kako ke ne ana mobéni ne la ke-
b'ali pa ina noo, mihe ane, “Wo mama!
Ami nengaa ke dii pa papa, ne do rihi
woie?”

Ane mama noo, “Naaa! Ame ne kétu
Johani, b'oke ina tana ee!”

25Ta la pedai ke ne ana mobéni ne nga
Herode, mihe ane, “Papa, ee! Ame kétu
Johani ri yaa méd'a d'ee. Pélo pa d'ara
d'ula.”

26 Ta rénge ne lii ami na éne, lila néd'a
Herode. Tapulara i'a d'o ke noo, ta nyéke
ne lii ami na éne, rowi €la ke noo pe
hupa pa hed'apa dokepai do pedoa ri
noo he. 27 Ta pereda ke Herode pa kétu
horod'ad'u ta la éte ne ketu Johani pa
d'ara ému b'édo. 28 Ta la éte ke ri roo ne
kétu Johani, j'e ihe pa d'ara d'ula, j'e la

v6:13 J'ako 5:14
¥6:17-18 Luka 3:19-20

W6:15 Mateo 16:14; Ma'u 8:28; Luka 9:19

wie pa ana mobeéni nee. Héme rowi noo,
j'e d'ede la wie pa ina noo. 2° Ta réngi
ne ana aj'a Johani ta do €la ke pe'éte ne
kétu noo, ta kako ke roo la égo ne ngi'u
noo j'e la pedane.

Mi naheére ke ne lii ped'eii j'ara lua
made Johani.

Yesus penga'a lemi teb'a rihi déu
(Mateo 14:13-21; Luka
9:10-17; Johani 6:1-14)

30pa d'ara he lod'o, ta b'ale ke ne ana
aj'a do pejuu ri Yesus he, la peteni wari
hela'u nga Noo. Ta ped'éii ke ri roo hari-
hari ne do éla pe tao, nga do aj'a ri roo.
31 Tapulara pa awe do na éne, ae téra ne
déu do pe holi-hoo la kale Yesus, héku
b'ule d'oke roo nga awe kehoo ta pen-
gaha ta nga'a. Ta lii ke Yesus pa ana aj'a
he, mihe ane, “Mai we dii la kale era
do kehii mij'e nara ko dii ta pengaha ihi
hudi he.”

32Ta pekeéd'eike roo j'ara kowa la kale
era do kehii, do j'éu ngati d'ara rae.

33 Tapulara do ngedi ri déu lowe he ne
kowa do ha'e Yesus he, do ore ne ngidi
¢i lobo nee. Ta mehu éni ke roo ti d'ara
rae, j'e kako pe'uru éni la era do ta pe-
nawu kowa Yesus he. 34 Mi nahére Yesus
ne puru ngati d'ara kowa, ta ngedi ke
ri Noo ne déu lowe he do mate Noo.
Ta ruba ke ne d'ara Noo nga roo, rowi
ne deéu lowe he era mi ki'i-j'awa do d'o
b'ule nga mone b'ata he ke, héku toi d'o
ke nengaa ne do madae ta tao ri roo.
Moko ke Yesus ta aj'a roo j'ara lua do
d'éi Deo,Y 35-36rai ti nétu lod'o hape la
meéd'a lod'o. Ta lii ke ne ana aj'a he pa
Noo, mihe ane, “Ama! Umu ke ta jéna
ne lod'o. Ne era na d'ee do kehii, lema
do j'éu ngati rae-kowa. B'ule d'o nga'a-

nginu pa d'ee. Pejuu kowe ne déu lowe
he la weli nga'a pa rae-kowa do umu pa
d'ee.”

37 Ane Yesus pa roo, “B'ole teo ta pejuu
ne deu he! Ta penga'a ri muu we ne déu
he!”

Ta keb'ali ri ke roo, mihe ane, “Ama
ee! Kiri penga'ari j'ii ne deu do mi nahee
ne woréwu ae, d'ai ae doi ne do ta pake
ri j'ii! Hela'u nga gaji tuka natuu he wue
téu!” Mi namii ke j'ii ne nara doi do mi
nahére ne ae!”

38 Ta lii rike Yesus pa roo, “La kale toi
ko ri muuy, nadéu do nga eéba nga'a.”

Ta éla ri roo pe kale toi, ta b'ale ke
roo la pika pa Yesus, mihe ane, “Era lémi
b'ue roti, nga d'ue ngi'u nadeuu we.”

39Ta lii ke Yesus pa déu he
hariele ta mejed'éipa kolo j'u'u he,
hekewolo-hekewolo. 40Moko roo ta
mejed'éipedéue ne lii Yesus. Pa d'ara he
kewolo, era do hengahu, era lema do
lémi nguru deu.

41 Ta éba ke ri Yesus ne roti do lémi
b'ue, nga nadéuu d'ue ngi'u he. J'e ten-
gara Noo la liru ta peha'e lii ie ae pa Deo.
Ela pe mi nahére ta pipe ke ri Noo ne
roti he, j'e wie pa ana aj'a he ta peb'agi
pa deu he hari-hari. Mi nahére lema ne
nadéuu he. 42Ta nga'a ke roo hariéle
tade b'éhu. 43D'ai roo ne é&la pe nga'a,
ta pekupu ke ri ana aj'a he ne nga'a do
rihi he. Tobo henguru d'ue hope ne ae.

44Ne deéu do nga'a he, ne pe'ira era
ma do lémi téb'a déu momone; reke d'o
mobeni nga naiki.

Yesus néru pa kolo éi
(Mateo 14:22-33; Johani 6:16-21)

45Ta moko hariéle ne lai na hére, ta
pejuu ke ri Yesus ne ana aj'a Noo la ha'e

“6:37 Pa d'ara Alkitab lii rai Yunani, “d'ue ngahu denari doi melaa pudi”. He denari
pa awe do uru, hela'u nga gaji he déu tuka he lod'o.

¥6:34 Reke Ae Do Isra'el 27:17; 1 Duae-duae 22:17; 2 Lii Ped'iri Rae Pereda Yahuda
nga Isra'el 18:16; Yeskia 34:5; Sakaria 10:2; Mateo 9:36

kowa, mij'e ta uru la heb'éka &i lobo, la
rae Betsaida. Pe leto éni ko Yesus mi-
j'e ta pejuu ne déu do lowe he ta b'ale.
46 Ta b'ale hariéle déu, ta ha'e ke Noo la
hewue lede j'e 1a heb'aj'a pa éne.

47-50D'aj ta meéd'a, ta puru ke Yesus.
Ngedi ri Noo ne kowa ana aj'a he, do d'ai
ke la telora é&i lobo nee. Era ke roo nga
tuku hetenga made ne kowa nee, rowi
awe na éne do rihi médéungelu d'uru.
Umu ta meéu rai, ta kako ke Yesus neru
pa kolo éi, la déuu ne ana aj'a he. Ta d'ai
Noo ne umu ta hihu ne kowa roo, moko
ta ngede ke Noo ri roo. G'ig'a téra roo.
Ta pekeb'ali ke roo he déu nga he déu,
mihe ane, “Heleo ko ri muu! Nengaa ke
na nii? Wango ke na nii, we nengaa?”

Tapulara ta lii d'énge ke Yesus, “B'ole
meda'u muu! Yaa ma na d'e rii!”

51Ta d'ai Yesus ne ha'e la d'ara kowa
nee, milu d'énge ne ngélu. Madalae téra
ne ana aj'a he hariéle. 2 Maji lema ri roo
ta e€la pengede ne kuaha Yesus ne pen-
ga'a do rihi ngati lemi teb'a deu, tapu-
lara tade ded'o ri roo nga petuu ne kuaha
Noo, pelai ta do adéuade-pengee roo.

Yesus pe'ie deu-deu
do péd'a pa Genesare

(Mateo 14:34-36)

53Ta d'ai roo la heb'éka &i lobo, ta pe-
nawu ke ne kowa roo pa ngidi &i lobo pa
rae Genesare. >* Mi nahére roo ne puru
ti d'ara kowa, ae ne déu pa éne do ngedi
roo. Ta petoda ke roo, “Nee ke Yesus, 6!”
55-56Ta perai ke roo la pepika pa hari
hewue rai na éne. Ta déka ke ne déu
lowe he, nga meréi ne deu-déu do ped'a
he.

Had'eita réngi we ri roo ta Yesus do
era pa he ¢hi era, ta égu ke ri roo ne
déu do ped'a he j'e la pebéj'i pa keb'éla.
Ane pa d'ara lai pengee roo, “Had'eita
d'ai we ta b'uje ne b'ara pa ihi Noo ri do

péd'a he, do ta ie ma roo.” Hariele déeu
do nara ta b'uje ne b'ara pa ihi Noo, ie
d'énge ne péd'a roo.

Lua peteka déu rai-wawa
b'ole gate lii pereda Deo

(Mateo 15:1-9)

Era he kejie do Parisi nga do peri deu
7 guru agama ngati Yerusalem, déka la
pehapo nga Yesus. 2-5Ne do Parisi he do
d'ai téra roo ne henéru ta pekako had'a
rai Jahudi do petéka ri ama-épu roo. Un-
upala, uru nga do d'o nga'a, j'amu uru éi
pedéuu nga had'a rai. Mi nahére lema ki
b'ale ti paha, do j'éma ta j'iu éi. Rihi ti
na éene, ne b'ara-b'ara do pa d'ara ému
leo hogo nga'a roo, mi éru hogo, pai-
kab'a, kab'a nginu, lonye uru ko hari-
hari pedéuu nga had'a rai, j'e'itu pake.

Ki era do Jahudi do wala he, do d'o
pedéuu ne had'a rai na éne, bubu d'ara
ne do Parisi he.

Pelai ti mi nahére ke roo ne bubu
d'ara, ta d'ai ne ngedi ne ana aj'a Yesus
he do nga'a uru nga do d'o jlamu ei
pedéuu nga had'a rai. Ta deka ke roo la
pehale Yesus, mihe ane, “Ta ngaa ne ana
aj'a Euku nga'a uru nga d'o j'amu &i? Lai
na éne, do j'éle ne had'a rai, do peteke ri
ama-épu dii!”

6-7 Tapulara b'ale ri Yesus, mihe ane,
“Muu he, déu do peworewu éni ta déu do
meéu! Petuu nengaa ne do b'uke ri Yesaya
rai uru, j'ara lua muu, mihe ane,

‘Ne déu nahee do pekelode Yaa,

ri ub'a we, ad'o do rai ngati d'ara ade.

Parahuma we roo ne tao mi nahére.

Wae d'o roo ta pekeb'ue ne do d'éi Yaa,

tituwata rihi pekeb'ue lua petéka deu
rai-wawa we.’”?

Mi nahére lema ke muu. 82 J'¢le ri
muu ne lii pereda Deo mij'e ta nara ri
muu ta pekako ne lua peteka déu rai-

77:6-7 Yesaya 29:13

wawa we. D'ai téra muu ne i'a peheru
éni!

10Rai uru he do éla ke pepeke ri Musa
ne lii pedai Deo, mihe ane, ‘Pekeb'ue
ina-ama muu.” Nga lii pereda do wala
wari, ‘Nadéu do wegi-menihi ina ki ad'o
ama noo, wole noo pemade.’2 11-12Mj
nahére ke ne lii pereda Deo, tapulara aj'a
muu do wala. Aj'a muu déu, mihe ane,
‘Kiri era déu do jaji ta j'ola he €hi b'ara
natuu Deo, ie d'oke ta wie pa ina-ama
noo, maji lema roo ta do pa d'ara hedeu-
herui. Ne b'ara na éne nara d'o ta pake
ta rab'a roo, rowi do €la ke pejaje mij'e
ta j'ole pa Deo.” 13 Rowi mi nahére ke ne
lii Yaa pa muu ngine, €la ke ri muu pe
j'éle ne lii pereda Deo, j'e pehure ri muu
ri lua petéka do wiu. Ae ko ne lua peteka
muu do tebeli ti lua do d'éi Deo.”

Lai do apa do kepue ti d'ara ade déu
(Mateo 15:10-20)

14Ta pedoa ke ri Yesus ne déu lowe
pa éne, j'e lii, “D'éno we pe woie, mij'e
tada muu. 15 Nengaa we ne do maho la
d'élu déu, b'ule d'o do pera'i déu. Tapu-
lara nengaa do déka ti d'ara déu, na eéne
ne do nara ta pe'apa déu. 16 [Nadeéu do
nga d'éi ta d'éno, tenae pe woie, mij'e
tada muu!]”"

17Ta peb'agi ke Yesus nga ana aj'a
Noo nga déu do lowe he j'e maho la
d'ara hewue ému. Ta keb'ali ke ne ana
aj'a Noo mi namii ne pedéb'o lii pehéku
do éla pe pedai nga déu do lowe he.
18-19Tq b'ale ke ri Yesus, mihe ane, “Pee
ko ma muu nga d'o tada? Mi nahee ne
lua pedéb'o ne: nengaa ne do nga'a ri
déu, do ie. Tapulara, nengaa ne do méhu
éni ti déu nee, ad'o do woie. Nengaa we
ne do nga'a ri deu, maho la d'élu, j'e

mehu éni wari. (Ne pedéb'o lii Yesus, ie
ma deu ta nga'a nengaa we. B'ule d'o do
petaru.)

20 Tapulara, nengaa ne do méhu éni
ngati d'ara ade deu, na éne ke ne do
pe'apa déu, héku Deo wae d'o ta pe'umu
éni nga roo. 21-22Rowi ae lai do apa do
kepue ti d'ara ade déu. Mii: lai pengee
do apa, kenyoo nga déu do ad'o ihi-
ému noo, mena'o, pemade déu, menga'a,
tao apa, pote-épi, lala-hopa, meéta d'ara,
wegi-menihi déu, wue éni, b'ule d'o nga
had'a, nga paja ketu.

23Naa. Hariéle lai do apa na hére do
kepue pa d'ara ade déu, do ma pe'apa
déu. Lai do apa na hére ke, do b'ege
Deo.”

Yesus ruba d'ara nga he deu
mobéni ad'o do Jahudi

(Mateo 15:21-28)

24Ta peked'dirike Yesus he la hewue
kota ne ngara noo Tirus. Ta d'ai la éne,
maho roo la d'ara hewue ému, mij'e ta
dod'o toi ri déu ta do era ke Noo pa nii.
Maji mi naheére, pee ma ta toi ri déu he
ne lua deka Noo.

25-26 P éne era he déu mobéni, ad'o
do Jahudi. Ngati rai Penesia ihi propensi
Siria. Ta toi ri noo ne lua déka Yesus, ta
kako ke noo la huba pa Yesus, mij'e ta
la hud'e ne wango ti d'ara ana noo do
mobeni.

27Ta wie ke ri Yesus ne lii pepéhi,
mihe ane, “Nga'a peb'¢hu uru ko naiki
he, j'e wie ne do rihi pa ngaka.” (Ne
pedéb'o Yesus, ta pemoko uru ri Noo deu
Noo do Jahudi, j'e le to déu do hewala
he).

28 Ta b'ale ke ri mobéni na éne, “Petuu
ke ne lii pedai Ama! Ngaka lema do era

77:16 Ad'o do b'uke ne ayat na d'ee (16) pa d'ara Alkitab lii rai Yunani do rihi déu

pa da'i meja nga'a, ta nga'e ne nga'a do
bui ti d'éia meja naiki he.” (Ne pedéb'o
nee, pa d'ara awe nga'a naiki, era nga'a
do bui, j'e nga'e ri ngaka. Maji lema
Yesus ta pemoko uru déu Noo do Jahudi,
do j'éma lema Noo ta heleo déu do
hewala.)

29Ta rénge ri Yesus ne lii mobéni nee,
ta lii ke Yesus, “Do petuu ne lii éu ina,
6! B'ale we ina la ému, ie ke ne ana eu,
rowi éla ke ne wango ne pemehu éni ti
d'ara noo.”

30Ta b'ale ke noo la ému. Ta d'ai la
ému, era ke ne ana noo do bej'i bilu, rowi
éla ke ne wango ne pemehu éni.

Yesus pe'ie he deu
do b'énga nga hoe wodilu

31Ta peked'éirike Yesus he ti kota
Tirus, j'ara lahalae lake kota Sidon. Neru
roo teruu la éi lobo Galilea. Ngati éne,
kako wari roo teruu la rai henguru b'ue
kota, do tima ta pale, ta, ‘Dekapolis’.
32Pa nii, era he déu do bénga riko do
hoe. Ta égo ke noo ri ihianga noo nga
Yesus. J'e ame ri roo Yesus ta teka ruai
pa wukolo noo, mij'e ta pe'ie noo. 33 Ta
petala éni ke Yesus nga déu na éne ti deu
do lowe he. Ta pemaho ne kolo ku'u Noo
la ro'a wodilu déu ne hari d'ue b'ue. Pe-
bob'e ri ne kehui ai Yesus ri ilu Noo, j'e
téke pa we'o déu do na éne. 3*Ta ten-
gara ke Yesus la d'éia, j'e tule hengaa,
j'e pali Noo, “Epata” (ki pa d'ara lii rai
dii, “Boka éni we!”)

35Mi nahére we ne lii Yesus, réngi
d'énge noo. Ne we'o noo do hekoto,
lumu d'énge, i'a d'énge pedai lii nga
woie.

36 Ela pe mi nahére ta b'ale ke roo nga
déu lowe he. Ta pereda ke Yesus pa deu
pa éne, “D'éno ie ri muu! B'ole ped'éii
muu pa déu ta Yaa do pe'ie déu na d'ee.”
Maji ta lara ri Noo, pee ma ne déu he
ta pedai ne lai na éne pa mii-pa mii.

37 Madalae téra ne déu do réngi ne lai do
na éne. Pedai roo, mihe ane, “D'ai téra
Deéu na ene! Pejad'éi ri Noo hariéle lai
pe'ie. Do hoe jad'éi ita réngi. Do b'énga
i'a pedai lii.”

Yesus penga'a do épa teb'a deu
(Mateo 15:32-39)

1-3Hewari, ae ne déu do peteni la
d'éno ne lii aj'a Yesus. Télu lod'o ke

roo ne pedéeue Noo, héku b'ule d'oke roo
nga nga'a-nginu. Ta pedoa ke ri Yesus ne
ana aj'a Noo, j'e lii, “Ruba d'ara ke Yaa
nga déu do lowe he. Era do déka ngati
rae do j'éu, j'e télu lod'o lema ke roo
ne pedéu, tade ta €la ke ne nga'a unu
roo. J'e ma d'oke ta peb'ale roo nga d'élu
wue. Ngee ta melanu pa telora ruj'ara.”

4Ta b'ale ke ri ana aj'a Noo, mihe ane,
“Wo Ama. Ne era na éne j'éu ti rae-kowa.
Héku nara d'o dii ta penga'a déu do mi
nahee ne ae!”

5Ta keb'ali ke Yesus pa roo, mihe ane,
“Henga ne roti do era pa muu?”

Ta b'ale ke ri roo, mihe ane, “He pidéu
b'ue roti we.”

6Ta lii ke Yesus pa déu lowe he, ta
mejéd'éipa wurai. Ela pe mi nahére, ta
éba ke ri Noo ne roti do pidéu b'ue he,
j'e heb'aj'a ta peha'e lii ie ae pa Deo. Ta
pipe ke ri Noo ne roti he, j'e wie pa ana
aj'a Noo he. J'e la peb'agi pa déu lowe
he. 7Nara lema roo péri ngi'u nadéu.
Hebaj'a wari Yesus ta ami terima kasi pa
Deo tuu nadeéu he. Ta lii ke pa ana aj'a
Noo, ta la peb'agi pa déu lowe he. 89 Era
ma roo hariéle do épa téb'a deu. Nga'a
roo tade b'éhu. Ta éla roo pe nga'a, ta
pekupu ke ri ana aj'a Noo, ne do rihi he,
tobo pidéu hope worena. Ta lii ke Yesus
pa roo ta b'ale. 19Ta ludéuroo, ta ha'e
ke Yesus nga ana aj'a Noo la d'ara kowa,
j'e pekéd'eila hewue era, ne ngara noo
Dalmanuta.

Do Parisi kale lai ta pebue Yesus
(Mateo 16:1-4)

11 Mi nahére Yesus he ne puru pa Dal-
manuta, déka ke do peri deéu ti kejie
Parisi la pehapo nga Noo. Ne déeka roo ta
la pekerei-keb'ali nga Yesus ta kale lai ta
hie Noo. Ta ami roo pa Noo, mihe ane,
“Ama! Ped'elo ko pa j'ii ne lai madalae
ta he ehi rutada, ta kuaha do era pa Eu,
ngati Deo.”P

12Ta hépi hengaa ke Yesus pemédéu
j'e lii pa roo, “Menyaha ne ade Yaa ne
réngi lii ami muu. Ta ngaa ke muu ne
ami rutada madalae? B'ole mi nahére.
Era ma pa Yaa ne lua madalae nee, tapu-
lara pengede d'o pa muu.”®

13 Ta hani ke roo ri Yesus, j'e ha'e b'ale
la d'ara kowa nga ana aj'a Noo he. J'e
peked'eiroo la heb'éka &i lobo.

Yesus lii ta jaga-meniga ti
lai apa do Parisi

(Mateo 16:5-12)

14Ta d'ai Yesus he la telora &i lobo, ta
henge ri ana aj'a Noo he, taa d'o do &ba
nga'a-nginu. Hewue we ne roti e¢ba roo.
15Ta réngi roo nga pedai roti, ta lii ke
Yesus, “Meniga pe woie muu! B'ole luu
muu ri lai apa do déka ti deue Herode
nga do Parisi he. Ne lai apa roo do j'ala
mi ragi do pekiwu pa terigu ta peha'e
roti.”d

16 Ta rénge ne lii pedai Noo mi nahére,
b'ingu ana aj'a Noo. Ta pedai ke roo,
mihe ane, “Tada d'o dii lii pedai Noo ne!
Maga-maga dii ta d'o eba roti ku pedai
Noo mi nahii.”

17 Toi ri Yesus ne lua pengee roo. Ta lii
ke Noo, mihe ane, “Ta ngaa muu heku
pedai j'ara dod'o b'ule nga éba roti?
Tada ded'o muu ne pedéeb'o lii Yaa? D'ai

répo ne kewadéukeétu muu! 18 Ngedi ke
ri namada muu miha, tapulara pee ma
muu nga d'o tada. Mi do b'édéuhe muu.
Réngi ke ri wodilu muu miha, tapulara
pee ma muu nga d'o tada nengaa-ngaa.
Mi do hoe he muu. Bélu ke muu® 1°ne
roti do lémi b'ue do pipe ri Yaa, j'e
penga'a do lémi téb'a deu he? Pekupu
ri muu do hewari nee, ne do rihi peri
hope?”

B'ale ri roo, “Henguru d'ue hope.”

20Keb'ali wari Yesus, “Hewina ko ri
muu ne roti do pidéu b'ue do pipe ri Yaa,
j'e penga'a do éepa teb'a deu he? Pekupu
ri muu do rihi péri hope?”

B'ale ri roo, “Pidéuhope worena, Ama
ee.”

21 Ane Yesus, “Do petuu! Ngedi ke ri
namada muu miha, tapulara ta ngaa
muu ku pee nga d'o tada, ta déka ti mii
ne kuaha do pa Yaa?”

Yesus pe'ie do b'edéupa Batsaida

22Ta d'ai rike Yesus nga ana aj'a Noo
la rae Betsaida. Ta deka ke ne déu nga
ego he déu do b'edéunga Yesus. Ne ami
roo pa Yesus, mij'e ta pe'ie ne namada
déu na éne. 23 Ta pera'o ke ri Yesus ne do
b'édeune la tele rae. Ta hebue ke ne ilu
Noo pa namada déu na éne, j'e b'uje ri
Noo. Keb'ali Noo, mihe ane, “Mi namii?
Ngedi ke éu?”

24Ta d'ede ke ne tangamada noo, j'e
heleo ke la keriu-keg'ana, ta b'ale ke ri
noo, “Wa! Ngedi ke yaa déu do kako.
Tapulara era mi aj'u do kako!”

25Ta téke rike ne wolaéba Yesus pa
namada déu nee. Ta héku rike noo ta
heleo, ngédi woie ke. 26 Ta pejue ke noo
ri Yesus ta b'ale la ému, j'e téka lii, mihe
ane, “B'ale we éu lake ruj'ara do wala!
B'ole lake ri j'ara Betsaida.”

bg:11 Mateo 12:38; Luka 11:16

Lua ketéra Petu ta Yesus nee,
Kristus, do pej'éu'e ri Deo rai uru

(Mateo 16:13-20; Luka 9:18-21)

27 fila pe na éne, ta néru ke Yesus nga
ana aj'a Noo he la rae-kowa pa Kaisarea-
Filipi. Pa telora ruj'ara, ta keb'ali ke
Yesus pa roo, mihe ane, “Pedéuu nga lii
pedai déu, nadeu ke Yaa na d'ee?”

28 Ane roo, mihe ane, “Fra do lii, ta
‘Johani, mone peherani déu’. Era do lii
ta ‘Elia’, mone ub'a Deo do uru he. Era
lema do lii, ta hala he déu ngati mone
ub'a Deo do wala he pa awe do uru.”f

29Ta keb'ali rike Yesus pa roo,
“Pedéuu tade ri muu miha, nadeu ke
Yaa na d'ee?”

Ta b'ale ke ri Petu, mihe ane, “Eu ke
Kristus! Do éla pe pej'éu'e ri Deo rai
uru.”8

30Ta lara ke ri Yesus, ta “B'ole pedai
nga nadéu-nadeu!”

Yesus ped'éii d'enge j'ara
lua hedéu nga made Noo
(Mateo 16:21-28; Luka 9:22-27)

31Ta j'ari ke Yesus ta pika pa ana aj'a
Noo, mihe ane, “Yaa d'ee, Déu Rai-wawa
do Petuu-Petuu. Hine do ta lake ri Yaa ae
lua hedeu, ri do ta nyéke Yaa ri dokepai
rae he, ketéu ngati kétu agama he, nga
guru agama he. Do ta pemade Yaa ri roo,
tapulara muri wari Yaa néli.” 32 Ta réngi
ne lii pika Yesus, ta la pera'o ke Yesus ri
Petu la keraha. J'e téka lii noo, mihe ane,
“B'ole pedai mi nahére, Ama ee! Wie d'o
ri yaa ta d'ai ai roo pa Ama!”

33 Tapulara ne lii pedai Petu ad'o do
hela'u nga d'éi Deo. Ta b'ale hed'apa ke
Yesus nga ana aj'a do wala he. J'e j'ege
ri Noo Petu, “Lii pedai kétu wango he na

éne! Lenga ti d'ee! Ad'o éu do pengee ne
lua do d'ei Deo, pengee ne lua do d'ei
déu rai-wawa we!”
34Ta pedoa ke ri Yesus ne déu lowe
he la pe'obo nga ana aj'a Noo he. J'e
aj'aroo ri Noo, “Nadeéu do d'éi ta pedeue
Yaa, méka tee noo ta pedeue helod'o-
helod'o. Hore ne lua do d'éi miha, j'e
pedéue ne lua do d'éi Deo we. Maji lema
ta era déu do ta pemade noo, pee ma
nga pedeéuu teruu, mi déu do nga hape
aj'u ketoe ta la pemade.h 35Déu do d'&i
ta muri mada tuu ngi'u miha, do ta ele
ne muri mada noo nga mi nahére we!
Tapulara nadéu do moko ta la made taga
pedéue Yaa, nga pepeke ne ruj'ara muri
mada do d'éi Deo, do ta muri loro noo
hela'u nga Deo.! 3¢ D'éno we! Kiri bab'o
ri éu hariéle ihi hewue rai-wawa d'ee,
tapulara nyéke éu ri Deo, ngaa ne nara
éu? 37 Maji lema ta ébe ri &u hari ihi
hewue rai-wawa na d'ee, nara d'o ta pe-
hure nga muri mada do peloro nga Deo!
38 Henge ie ri muu! Déu rai-wawa pa
d'ara awe na d'ee, muri mada pa d'ara
ae kera'a apa-kerewe. Ped'uli d'o ke roo
ta pedéue Deo. Heku nadéu do mekae
d'ara ta pedéue Yaa, ki ad'o mekae d'ara
ta pero lii pedai Yaa, mekae d'ara lema
Yaa ta héme noo pa hed'apa Deo. Rowi
Yaa, Déu Rai-wawa do Petuu-Petuu na
d'ee, hine do ta deka wari ti liru-béla.
Nga déu pejuu Deo he, déka hela'u nga
Yaa. Ne puru j'ii ti liru-béla nga kuaha
Deo do méu-megala, itu toi Yaa ri déu,
nadéu Yaa na d'ee.
B'ole bélo ri muu ne lii pedai Yaa na
d'ee. Era ti telora muu na hee, dod'o
made, do ta ngéde Deo do pereda nga
kuaha Noo do kerihi.”

f8:28 Ma'u 6:14-15; Luka 9:7-8

Yesus do wala wewo pa kolo lede
(Mateo 17:1-13; Luka 9:28-36)

2Ena lod'o éla pe na éne, ta égu ke
Petu, J'ako nga Johani ri Yesus, la hewue
lede do d'éia, do kehii. Ta d'ai roo la kolo
lede nee, ngede ri roo ne Yesus €la ke pe
rihu éni. 3 Ne b'ara pake Noo do pudi ke-
wa'a, do weo do kana. B'ule d'o b'ara pa
rai-wawa na €éne do wo pudi kelala mi
b'ara pake Noo. 4Pa d'ara awe na éne
d'énge, ta ngede ke ri roo Yesus era do
pedai lii nga Elia nga Musa.

5-6 Petu he made ri meda'u. B'ale Petu
ta b'ingu ke, tade pedai wala. Ta lii ke
noo pa Yesus, mihe ane, “Ama. Rihi woie
dii pa d'ee! Rihi ie j'ii ta petitu telu b'ue
leo. Hewue tuu Ama, hewue tuu Musa,
nga hewue tuu Elia.”

7Ta déka ke ne merému la herimu
roo. J'e rénge ri roo ne lii pedai ti
d'ara merému nee, mihe ane, “D'éno we.
Yesus na d'ee, Ana d'éi Yaa. Ped'éno ie
we muu nga Noo!”J

8Ta rénge ri Petu he ne lii pedai na
éne, heleo pehero ke ri roo pa era na éne.
B'ule d'o déu do hewala pa éne, wala
ngati Yesus miha.

9Ela pa mi nahére, ta puru ke Yesus
nga ana aj'a Noo he ti kolo lede na éne.
Pa d'ara puru roo, ta téka lii ke Yesus
pa roo, “B'ole ped'é¢ii muu pa nadeu
we, nengaa ne do ngedi ri muu ngine.
Yaa d'ee, Déu Rai-wawa do Petuu-Petuu,
made uru ko. Kiri muri wari Yaa, j'e'itu
pepeke ri muu pa déu lowe.”

10pedéuu téra roo nga lii téka Yesus,
b'ule d'o roo nga pedai nga he deu téra
he. Ta pekeb'ali ke roo telu, “Nengaa ke
ne pedeb'o lii pedai Noo, ta ‘Muri wari
ki éla pemade? Mi namii?’”

11Ta keb'ali ke roo pa Yesus, “Ane
guru agama he, ‘Elia ta deka ury,

j'e'itu deka Kristus.” Pedéuu lii Ama, mi
namii?”k

12Tab'ale ke ri Yesus, “Téra, do petuu!
Deka uru ko Elia, ma pemoke ruj'ara tuu
Kristus, do pej'éu'e ri Deo rai uru he. Mi
namii? Pee ko ma muu nga dod'o tada
nengaa ne do hure do b'uke j'ara lua Déu
Rai-wawa do Petuu-Petuu ne? Do lore ke
pe b'uke ki ri déka Noo, do ta pehedeu
Noo ri déu, j'e pemade. 13 D'éno pe'ie ri
muu. Elia, éla ke pedéka. Tapulara, pe-
hedéu noo ri déu, pedéuu nga d'éi roo.
Hariele na here petobe ne lai do b'uke ri
mone ub'a Deo rai uru he.”

Yesus pe'ie he déu naiki do
maho ri wango apa

(Mateo 17:14-21; Luka 9:37-43)

14Ta d'ai Yesus nga do télu ana aj'a
Noo he, la pekupu wari nga ana aj'a do
had'e he, era rike ne deu lowe he do
pekupu. Ne lua déka déu lowe he, ta la
heleo ne ana aj'a Yesus he pa d'ara pe-
b'aj'a nga guru agama Jahudi he. 15 Mi
nahére ne ngede Yesus ri deu lowe he, ta
keb'edi hala ke roo, rowi pa d'ara peira
roo, Yesus do pa kolo lede ne ko. Moko
ke roo ta perai la pehapo nga Noo.

16Ta keb'ali ke Yesus pa roo, mihe
ane, “Peb'aj'a nengaa muu pa d'ee?”

17 Déka he déu la pika, “Ama. D'éno ko
ri Ama! Yaa ne éba ana yaa do momone,
pe'ie ko we noo, ri Ama. Do b'énga noo,
i'a do pedai lii, pelai ti maho ri wango.
18Kiri maho ke ne wango ne la d'ara
noo, ta webe b'ure-b'ure ke ri noo pa rai.
Tade woro ne ub'a, pekiho ne ngutu. J'e
hekoto noo mi aj'u made he. Ela ke ri
yaa pe'ami ne ana aj'a Eu he, ta hud'e
ne wango nee, tapulara jad'ei d'o.”

19Ta jlaga ke ri Yesus ne ana aj'a he,
mihe ane, “Rihi téra muu! Aj'a loro-loro
muu ri Yaa, pe ma muu ngad'o tada.

J9:7 2 Petu 1:17-18; Mateo 3:17; Ma'u 1:11; Luka 3:22

Ad'o muu d'o parahaj'a petuu nga Yaa.
Hape la mii ke Yaa ne méka-wénge pe-
hed'apa nga muu? Ebe ko ma d'ee, naiki
ne!” 20 Ta hero'e ke ri roo ne naiki ne nga
Yesus. Ta ngéde Yesus ri wango nee, ta
hore ke ri noo naiki ne la wurai, peb'are-
gore pa éne. Woro ne ub'a noo.

21Ta keb'ali ke Yesus pa ama naiki
nee, “Rai peri ke nee, naiki ne péd'a do
mi nahee?”

B'ale ri ama noo, “Rai tana iki. 22 Tui
ke ne wango nee, ne d'éi ta pemade noo.
J'aj'i wari ke noo, ne bui la d'ara rao ai,
ki ad'o pebole pa d'ara €i. Ruba ko we,
ne d'ara Ama. Ki jad'éi he, pe'ie ko ri
Ama ne naiki na d'ee.”

23Ta b'ale ke ri Yesus, “Ta ngaa ku lii,
‘ki jad'ei? Jad'éiri Yaa hariele, had'eita
parahaj'a we nga Yaa!”

24Ta b'ale ke ri ama naiki nee, nga he
meéri ta tangi, mihe ane, “Ama! Do para-
haj'a ma ke yaa. Ruba we ne d'ara perue
riko ne parahaj'a yaa!”

25Pa awe na éne, ngeédi ri Yesus ae
ke ne déu do déka la peworo la éne. Ta
pereda ke ri Noo pa wango nee, mihe
ane, “Wango apa! Méhu éni we éu ti
d'ara naiki na d'ee, mij'e nara ta réngi,
i'a noo pedai lii. B'ole b'ale wari éu la
d'ara noo!”

26Ta rénge ne lii pereda Yesus
ri wango nee, ta pekaa ke noo
pemedéumedeu Ta pekelole ke ri noo
ne naiki nee, j'e ked'gji-d'€ji, j'e mehu
éni noo ti d'ara naiki nee. Hekoto ne
naiki, mi do made he. Ane ne lii déu pa
ene, “Made ke naiki ne!”

27'Ta péro ke ri Yesus ne naiki nee, j'e
peked'e noo. Ta kéd'eid'eénge ke noo.

28Ta pekeéd'éike Yesus nga ana aj'a
Noo ti ene, j'e maho roo la d'ara hewue
emu. Roo ke miha, pa d'ara ému nee,
ta keb'ali ke ne ana aj'a he pa Yesus,

“Ama! Ta ngaa j'ii ku d'o nara ta hud'e
ne wango ne?”

29Ta lii ke Yesus pa roo, “D'éno ko
ri muu pe woie! Wango he do apa. Ki
d'o heb'aj'a muu ta ami kuaha ngati
Deo, nara d'o muu ta hud'éiwango do mi
nahii.”
Yesus pedai wari j'ara lua made Noo

(Mateo 17:22-23; Luka 9:43-45)

30Ta peked'dirike Yesus nga ana aj'a
Noo he ngati éne, la propensi Galilea. Ne
d'éi Noo, b'ole era do toi ri déu ne lua
déka roo la nii, 3! ri ne d'éi Noo ta aj'a
ne ana aj'a Noo he we. Ta lii ke Noo nga
roo, mihe ane, “Tui d'oke, j'e pewie Yaa
ri he déu pa déu do wola. J'e pemade Yaa
ri roo, do Déu Rai-wawa do Petuu-Petuu
d'ee. Téra Yaa ta made, tapulara pa neli,
ta muri wari.”

32Ta pika Yesus mi nahére, ta b'ingu
ke roo pelai ta d'o tada roo. B'ani d'o ke
roo ta keb'ali ne lua pedéb'o Yesus.

Ana aj'a Yesus peb'ata ta
nadeu ne do ke rihi

(Mateo 18:1-5; Luka 9:46-48)

33 Tanérurike Yesus he la Kapernaum.
Ta d'ai roo ne maho la d'ara ému, ta ke-
b'ali ke Yesus pa ana aj'a he, mihe ane,
“Peb'at'a nengaa ke muu pa ruj'ara he
ngine?”

34B'ule d'o he déu he do b'ani ta b'ale,
ri pa ruj'ara he ngine do peb'ata roo ta
nadéu ne do rihi pa telora roo.!

35Ta mejéd'éike Yesus, j'e aj'a roo,
mihe ane, “Nadeu do d'ei ta déu do ke
rihi, muri mada noo petuu-petuu mi do
énu do pemoko deéu lowe.”™

36 Ta hero'e ke ri Yesus he déu naiki,
j'e b'ale pa telora roo. J'e lii Noo,
37“Nadéu do pedéue Yaa, j'e pemoko
déu mi naiki na d'ee, ne pedéb'o nee, deu
na éne lema do pemoke Yaa. Lai na éne

lema, pemoke Ama do pejue Yaa ma rai-
wawa d'ee.”

Nadeéu do jad'ei ita deu kejie dii?
(Luka 9:49-50)

38 Moko ta kelaa ke Johani, ana aj'a
Yesus, ane noo, “Ama. Hewari, era he
déu do hud'éiwango nga pake ngara Eu.
Tapulara ta lara ke noo ri j'ii, ri ad'o noo
kejie dii.”

39Ta b'ale ke ri Yesus, “B'ole lara noo.
Ri nadéu do pake ngara Yaa, ta tao
madalae, ad'o noo ta pe'ape ngara Yaa.
40Ki ad'o noo do pelawa nga dii, tatu
noo lema kejie dii.° 4! Henge pe'ie ri
muu! Kiri era déu do tada muu ta deu do
pedeéue Kristus, j'e rab'a-d'éru muu, tatu
ta d'o belo ri Deo ne lua lob'o noo. Maji
lema muu ta penginu €i loko wue he we,
bélo d'o ri Deo ne lua woie noo.”P

B'ole pemanga-manga nga hala-ludéu
(Mateo 18:6-9; Luka 17:1-2)

42Ta pika rike Yesus pa roo, mihe ane,
“Ki era deu do ébe he deu naiki la ru-
j'ara do hala, moko ne naiki ne ta dod'o
parahaj'a pa Yaa, jaga ie ¢! Rihi ie deu
na éne, ta peréte pa lakoko ri wowadu
worena, j'e hore la 1éu ae.*

43Ki pake kae-nga'a éu ta tao hala-
ludu, éte j'e hore! Rihi ie éu ta maho
la muri mada nga Deo nga he laa kae,
ngata hore éu la d'ara ai naraka nga d'ue
laa kae.q 44 [Ne naraka nee, era hedui-

herui. Ne ai pa nii, do peloro-loro. Lema
ne étu pa éne, nga'a pewéeu peb'éku loro-
loro ne déu do maho la éne.]? 45Ki pake
kae-j'ela éu ta tao hala-ludu, éte j'e hore!
Rihi ie eu ta maho la muri mada nga
Deo nga he laa kae, ngata hore éu la
d'ara ai naraka nga d'ue laa kae. 46 [Ne
naraka nee, era hedui-herui. Ne ai pa
nii, do peloro-loro. Lema ne étu pa éne,
nga'a peweu peb'éku loro-loro ne déu do
maho la éne.]8 47 Ki pake namada éu ta
tao hala-ludu, ruke j'e hore! Rihi ie éu ta
maho la muri mada nga Deo nga hewue
namada, ngata hore €u la d'ara ai naraka
nga d'ue b'ue namada.?

48 ‘Ne naraka nee, era hedui-herui.

Ne ai pa nii, do peloro-loro.

Lema ne étu pa éne, nga'a peweu pe-
b'éku loro-loro ne déu do maho la
éne.’

49 Ne lii aj'a Yaa nee, do rihi ne mejéni.
Naduu do d'éi ta pedute Yaa, do paraluu
noo ta meka tee ta pedute loro-loro Yaa,
mi hed'ai do tao ri mengehi j'e noe pa
lod'o, mij'e ta d'o wéu, maji lema ta téke
petui.

50 Mengehi do ie. Do nara ta pe woie
nga'a. Tapulara ki ele ne héro noo, b'ule
d'oke noo nga guna. Ta hore heke. Heéku
muu he, do ie ta jad'éi mi mengehi he,
tuu muri mada pehaj'a-ped'éi nga har-
iéle deu.

Naa! Pengaha we muu ne pelule j'ara
lua naduu do rihi!”t

Do Parisi kale ruj'ara ta
pebue Yesus j'ara lua
banga-ému nga pe'ela-peheg'i
(Mateo 19:1-12; Luka 16:18)

Ta peked'éike Yesus he la
1 O propensi Yudea, nga era do
hewala pa heb'éka bara dimu loko
Yarden. Pa mii-pa mii we Noo ne era,
déka la pewore ri déu lowe. Aj'a roo ri
Yesus, mi pa tima.
2Era do péri déu do Parisi ne déka la
kale lai ta pebue Yesus. Ta keb'ali roo,
“Pedutu lua peteka agama dii, momone
do éla pebanga ému, ie ta pe'ela-peheg'i,
we ad'o?”
3Ta b'ale ke ri Yesus, “Henge ko ri
muu! Lua petéka Musa j'ara lua banga-
ému, mi namii?”
4Ta b'ale ke ri roo, “Lua petéka Musa,
ie ma déu ta pe'ela-peheg'i, had'éita wie
ne huri pe'ela-peheg'i pa ihi-€mu noo do
mobeéni.”"
5B'ale ri Yesus, “D'éno ri muu! Ta rihi
paja ketu muu, ku b'uke ri Musa mi
nahére! ®B'ole bélo ri muu lii ped'&ii
petari rai awe tao ri Deo liru nga rai-
wawa. Do b'uke, mihe ane,
‘Woro déu rai-wawa ri Deo, momone nga
mobéni.V
7Ri mi nahére ke, ku momone do ta
ked'eiti d'ara kad'o ina-ama noo,
la muri mada hewue ade-pengee nga ihi-
ému noo,
8ku hari do d'ue roo jad'éi he éhi.’W
9Ki éla ke roo d'ue pe pejad'éi éhi
ri Deo, ie d'o ta pe'ela wari ri déu rai-
wawal!”
10E]a pe mi nahére, ta maho ke Yesus
nga ana aj'a Noo he la d'ara hewue ému.
Ta keb'ali ke ri roo ne ihi lii aj'a do ngine
nee.

11 Ta peteleo ke ri Yesus, mihe ane,
“Naduu do pe'ela nga ihi-emu noo, j'e
banga ému wari nga mobéni do wala, €la
ke noo petao lai kenyoo! 12Mi naheére
lema he déu mobéni! Naduu do pe'ela
nga ihi-ému noo, j'e banga ému wari nga
momone do wala, €la lema ke noo petao
lai kenyoo!”*

Yesus mengao méngi tuu naiki
(Mateo 19:13-15; Luka 18:15-17)

13 Hewari, ta déka ke ne déu nga éba
ana roo nga Yesus, mij'e ta teka ruai, j'e
mengao ne mengi tuu naiki. Ta b'ani ke
ne ana aj'a Yesus nga roo.

14 Ta ngédi ri Yesus mi nahére, ta bubu
d'ara ke Noo nga ana aj'a he, j'e lii,
“Hani we ne naiki na hére, pe deéka nga
Yaa! B'ole b'ata roo! Ri déu do mi nahére
ke, ne déu do unu Deo. 1> Henge ri muu
pe woie! Naduu do ta deka nga Deo, par-
aluu ne lua d'éi noo nga Deo, mi d'éi
naiki na hee nga ina-ama noo. Ki ad'o
mi nahére, j'éma d'o roo ta jad'éi deu
do unu Deo.” 16Ta éla Yesus pe lii mi
nahére, ta ked'aka ke ri Noo ne naiki he,
j'e teka ruai, mengao ne meéngi tuu roo
hedéu-hedeu.

Do kaja kale ruj'ara ta muri
mada loro nga Deo
(Mateo 19:16-30; Luka 18:18-30)

17Ta d'ai Yesus he d'éi ta peked'eiti
éne, deka ke he déu do kaja nga perai
la pehapo nga Yesus. Ta leku rutuu ke
noo pa hed'apa Yesus, j'e keb'ali, “Ama
Guru do woie. Ne ta keb'ali ko yaa hudi.
Mi nahee, Ama. Nengaa ke ne do ta tao
ri yaa, mij'e toi téra ri yaa, ta do maho
yaa la liru-béla ta muri mada hela'u nga
Deo?”

18 Ta b'ale ke Yesus, “Ta ngaa éu ku lii
pa Yaa, ta ‘do woie’!? B'ule d'o he deu
he do woie, tituwata Deo we. 19 Toi ma
ri éu ne lii pereda Deo, rai uru:

“B'ole pemade déu;

B'ole kenyoo;

B'ole mana'o;

B'ole jad'éi hakahii pote;

B'ole éba unu déu nga ruj'ara pepote;
Pekeb'ue ina-ama éu!’”z

20 Ta b'ale ke ri déu na éne, “Do petuu,
Ama Guru, ee! Rai nga ngeru, hariéle na
here, éla ke ri yaa petao.”

21 Bui ne ade Yesus nga déu na éne. Ta
lii ke Noo, mihe ane, “Petuu! Tapulara
ne ko he éhi lai. Awe na d'ee, b'ale we
éu la pewie pe'éla ne puhaka éu. Ne doi
he, la peb'agi pa do kehia. J'e mai éu ma
pedute Yaa. Do ta wie pa éu ri Deo, ne
puhaka do wala pa liru-bela.”

22Ta rénge ri noo ne lii pedai Yesus,
meéje ne ade noo. B'ale noo nga hedui
pengee, ri do kaja téra noo.

23Ta heleo peheru ke Yesus, j'e pedai
lii nga ana aj'a Noo he, “D'éno ri muu!
D'ai hedui do kaja ta maho la d'ara liru-
béla.”

24Ta rénge ne lii pedai Noo, ta hen-
godo ke ne ana aj'a. Ta petabe rike ri
Yesus, “D'eéno pe'ie! D'ei ta jad'éi déu do
unu Deo, rihi hedui! B'ole pengee ta do
memud'e. 25 Tuu do kaja maho la liru-
béla ta jad'éi déu unu Deo, hela'u hedui
nga b'ada unta do mone ae, maho la
d'ara bedo j'ara ro'a wui-wohe j'ej'au.”

26 Ri lii pedai Yesus, buwu b'ingu roo.
Ta pekeb'ali rike roo, “Ki do petuu ke mi
nahére, naduu ke ne do ta nara helama?”

27Ta heleo ke roo hedéu-hedéu ri
Yesus, j'e lii, “Tu deu rai-wawa, era lai
dod'o jad'éi Tapulara tu Deo, hari-hari
lai do jad'éi we!”

28Ta lii ke Petu, “Ama. Ela ke pehani
ri j'ii, hariéle ne oha-unu j'ii, tuu ta ma
ped'ute Ama. Nengaa ke ne nara j'ii?”

29-30 Ane Yesus, “Ne lii Yaa pa muu mi
nahee: Naduu do pedute Yaa, nga ruj'ara
hani ina-ama noo, 'a'a-ari noo, ana-ana
noo, lau-d'oka noo, lua j'éga noo, nga
hariéle ihi ému-kemali, tuu ta la pika pa
déu pa mii-pa mii j'ara Lii Hag'a D'ara
ngati Deo, do ta héme wari ri noo hen-
gahu wari lipa. Hariéle nengaa do éla pe-
hani ri noo, do ta héme wari nga do rihi.
Do ta nara lema noo, hedui-herui taga
pedute Yaa. Tapulara, pa awe pedeka
rahi rai-wawa d'ee, do ta muri mada noo
peloro-loro hela'u nga Deo. Na éne ke ne
pala noo! 3! Henge ri muu! Pedutu nga
pengee Deo, naduu do ped'éia éni, do ta
jad'éi noo ta rihi naiki. Tapulara naduu
do pewawa éni, pedutu nga pengee Deo,
do ta jad'éi noo ta déu do nga keb'ue.?

Yesus ped'éie j'ara
lua made Noo ketelu wari

(Mateo 20:17-19; Luka 18:31-34)

32Hewari, ta kako ke Yesus he la
Yerusalem. Yesus ne do leko j'ara. J'e
lere ri ana aj'a Noo nga déu do hewala
he. Henge ri roo ne lii pedai Yesus ta do
era déu ta pemade Noo pa Yerusalem. Ri
mi nahere ke, meg'ig'i ne lai pengee roo
meda'u ri lai na éne. Ta réngi ke ri Yesus
ne lii pedai ana aj'a Noo he, ta pedoa
wala ke roo, j'e la pika ri ne lai do wala
do ta tao ri déu pa Noo pa Yerusalem.
33Lii ri Noo, “D'¢no ri muu! He ke dii
ta la Yerusalem. Yaa na d'ee, Deu Rai-
wawa do Petuu-Petuu. Tapulara d'ai nii,
do ta pewie Yaa pa mone ketéu pa ketu
agama he, nga guru agama he. Ta hépo
ke ri roo, ta pemade Yaa. J'e j'ole ri roo
Yaa pa déu do hewala do d'o tade Deo.
34 J'e pedai roo mij'e ta mekae d'ara Yaa

pa hed'apa déu lowe. Hebue Yaa ri ilu
roo. Wuhe d'abe-d'abe, tade mae éle ne
ihi Yaa. Itu pemade Yaa ri roo. Made téra
Yaa, tapulara néli do ta muri wari Yaa.”

J'ako nga Johani ami
ta jad'ei dokepai
(Mateo 20:20-28)

35k]a pa na éne, déka ke nga Yesus,
J'ako nga Johani, ana Sabadeu. Ami roo,
“Ama Guru! Ne nga paraluu ko j'ii.”

36 Ta keb'ali ke Yesus, “Paraluu nen-
gaa muu?”

37B'ale ri roo, “Ama, ee. Mi nahee.
Ki d'ai Ama ne mejed'éita péru pereda,
ne ami j'ii, pejéd'eiwe j'ii he déu pa
ked'anga, nga he déu pa keriu Ama, ta
pereda hela'u nga Ama.”

38 Ta b'ale ke ri Yesus, “Tada d'o muu
d'ue nengaa ne do ami muu. Yaa ne hine,
do ta nara hedui do rihi ae. Ku mi namii?
Ne pengee ri muu, méka muu ta hape ne
hedui hela'u nga Yaa tade made?”P

39B'ale ri roo, “Méka, Ama, ee!”

Ta lii rike Yesus pa roo, “Téra. Hine
do ta hape lema ri muu ne lua hedui mi
do hape ri Yaa. 40 Tapulara naduu do ta
mejéd'eipa ked'anga nga pa keriu Yaa,
ad'o lai peteka Yaa. Na éne lai hépo Deo.
Do éla pehépo ke ri Noo ta naduu do
mejed'éipa era na éne.”

41 Ta réngi ri ana aj'a do wala he ne lii
ami J'ako nga Johani, ta bubu d'ara ke
roo. #2Ta pedoa ke hariéle roo ri Yesus,
j'e pedai nga roo, “Mi nahee! Toi ri muu.
Do pereda do tima ta j'eli kerupu déu rai
tade dod'o i'a kemuki. Nga kétu rai deu
dod'o tade Deo, e'e ne d'eéi roo we ne
tao pehedui ana rai, tade dod'o nara roo
ta pekéd'eiketu. 43 Muu he b'ole j'éga mi
nahére! Naduu ti telora muu do d'éi ta
pemone ae éni, paraluu noo ta jad'éi mi
jongo do pemoko déu do hewala.® 44 Nga

naduu do d'éi ta jad'éi kétu, paraluu noo
ta jad'e¢i mi do énu.4 45 Yaa d'ee, Déu Rai-
wawa do Petuu-Petuu. Ne déka Yaa, ad'o
mij'e ta ma pemoke Yaa ri déu. Tapulara
ne deka Yaa, ta ma pemoko déu lowe. Ne
déka Yaa, ta ma wie bolo-bolo ne muri
mada Yaa ta ma pehéu deu lowe ngati
hala-ludu roo.”

Yesus pe'ie do b'édu
(Mateo 20:29-34; Luka 18:35-43)

46 Yesus nga ana aj'a Noo he nga déu
lowe he d'ai la kota Yeriko. Ta d'ai roo
ne meéhu éni ti nii, era ke he déu do
b'édu do mejeéd'eipa ngidi ruj'ara, nga
henata ai ta ami nengaa pa déu do lake.
Ne ngara noo Bartimeo, ana ri Timeo.
47 Ta rénge ri noo, ta Yesus do Nasare do
lake j'ara éne, ta pekaa ke noo pemedu-
medu, “Yesus! Kolo-loro Dau ee! Tui ke
Eu ne mate ri j'ii do Jahudi! Ruba kowe
ne d'ara nga yaa!”

48Ta rénge ne lii pekaa noo, ta b'ani
ke ne déu he, “He! B'ole toli!”

Tapulara, juu medu ne lii pekaa noo,
“Wo Yesus! Kolo-loro Dau ee! Ruba
kowe ne d'ara nga yaa!”

49 Ta titu ke Yesus. J'e lii Noo, “Ebe ko
noo ma d'ee ri muu!”

Ta kako ke roo nga noo, j'e lii, “Pe-
héngo éni we! Pedoe éu ri Ama Guru.
Mai we!”

50Ta réngi mi nahére, ta hore ke ne
hij'i noo, j'e kéd'eéimeéri ai la pehapo nga
Yesus.

51Keb'ali ke Yesus pa noo, mihe ane,
“Ami nengaa éu?”

Ta b'ale ke ri noo, “Muri, ee! Ami ta
ngedi ne namada yaa.”

52Ta lii rike Yesus pa noo, “Ri paraha-
j'a éu, ta do i'a Yaa pe'ie eu, ie téra ke
éu! B'ale we.”

b10:38 Luka 12:50

€10:43 Luka 22:25-26

d10:44 Mateo 23:11; Ma'u 9:35; Luka 22:26



Ma'u 11:1

Ta ngedi d'enge ke, ne namada noo.
Pedutu le noo la pengédo Yesus.

Yesus maho la Yerusalem, lere ri
déu lowe nga hod'a-kej'eka
mi lere he déu duae

(Mateo 21:1-11; Luka
19:28-40; Johani 12:12-19)

Ta umu roo nga kota Yerusalem,

1 1 ta d'ai ke roo la rae Betfage nga
Betania, pa keraha b'ojo Saitun.”” Ta
pengaha ke Yesus he, he melila pa éne.
Ta pejuu uru ke ri Yesus do d'ue ne ana
aj'a Noo. 2Nga lii, mihe ane, “Kako uru
ko muu la rae na nii. D'ai muu ne maho
la d'ara rae nee, do tangede ri muu he
ngi'u ana keledei do eéke. Ad'o dae do
ngedi ta menya'e ri déeu. Ma'e ri muu
j'e pera'o ma d'ee. 3Kiri era déu do ke-
b'ali pa muu, ‘Pera'o ta ngaa ri muu ana
keledei nee?’ Pika ri muu, ‘Ta paraluu
Muri dii. Kiri moko ne pake, ta peb'ale
d'énge ma.”

4Ta pekeéd'eike roo d'ue la nii. Era téra
ke, ne ana keledei ne do €ke pa hed'apa
emu pa ngidi ruj'ara. Ta ma'e ri roo, j'e
pera'o. °Ta keb'ali ke ne déu do titu pa
éne, mihe ane, “Ta ngaa! Ku pera'o ri
muu ne ana keledei ne?”

6Ta b'ale ke ri roo, mihe ane, “Ta par-
aluu Muri dii. Kiri moko ne pake, do ta
peb'ale d'énge ma ri j'ii ma d'ee.” Ta
hani ke ri déu he, ta pera'o ri roo ne ana
keledei nee. 7 Ta pera'o ke ri roo la wie
pa Yesus. Ta wele ke ri roo ri hij'i pa
déni ana keledei nee, j'e j'ole pa Yesus
ta menya'e.

8Ta d'ai roo ta umu d'ara kota, héga

ne deu he la wela ne b'ara pake roo pa
d'ara ruj'ara. Era lema had'e do la para
ruaj'u do mii runyiu he™ pa ngidi ru-
j'ara, j'e la wela pa ruj'ara, do ta lake
ri Yesus. Ne tao roo mi nahére, he éhi
pekeb'ue Yesus ta mihe déu duae. °Era
had'e do pe'uru éni nga Yesus, era had'e
do lere Yesus. Ta hod'a-kej'eka ke roo,
mihe ane,
“Hosana! Pekelode ne ngara Deo!**
Ta wie ri Deo ne méngi pa deu do déka

nga ngara Deo,
ri Noo ke do pejue ri Deo.®
10 Hosana! Pekelode ne ngara Deo!
Ri Deo miha do tama pekéd'e wari kuaha

pereda duae Dau!
Hosana! Pekelode ne ngara Deo!
Ri Deo ke do mejéd'eita pereda ti liru-

béla do ketutu!”

11Ta d'ai Yesus he la d'ara kota, ta

maho ke roo la keb'¢la rae Emu Kepue
Heb'aj'a pa Deo. Pereha ri Noo hari
hewue ne d'ara keb'¢la rae Emu Heb'a-
j'anee. Tapulara ri umu ke ta jéna lod'o,
nara d'o ke roo tatao nengaa wari pa €ne,
ta b'ale ke roo la rae Betania.

Pereda ri Yesus pa he kepue
aj'u lii ta b'ole wue wari
(Mateo 21:18-19)
12Ta j'emi ae do b'éli rai nee, ta
peked'eike roo ti Betania b'ale la kota
Yerusalem. Pa telora ruj'ara, ta men-

ganga ke Yesus. 13Ta ngéde ke ri Noo
he kepue aj'u pa ngidi ruj'ara. Do tima

“*11:1 Ne pehune ne ngara noo ta b'ojo ‘Saitun’, ri pa éne do era d'ai ae ne d'oka
saitun. Lema era ngapi wo saitun mita nara €i menyi. Ne j'éu b'ojo Saitun ngati
Yerusalem, era ma hekilo he.

711:8 Ne do b'uke ri Markus ‘kelai aj'u’. Tapulara pedutu nga do b'uke pa Johani
12:13, réu palém do mii runyiu.

#11:9 Pa d'ara lii Aram, ‘Hosana’. Ne pedéb'o nee, ‘wie ri noo ne helama’. Do tima
ri roo ne pake ta wue-waje Deo.

€11:9 Lii Wue-Waje 118:26

tanga'e ri déu ne wue noo." Ta kako ke
Yesus la pe'umu-éni, la heleo ngee ta do
era nga wue. Ta d'ai Noo la kepue aj'u
nee, heleo ri Noo b'ule d'o nga wue, réu
ne we do bibu. Pa d'ara awe do na éne,
ad'o téra ma do awe wue. 4 Ta lii ke
Yesus pa aj'u na éne, “Pelai ti dod'o b'ule
éu nga wue tu Yaa, j'ari ngati awe na
d'ee, b'ole era wari éu nga wue ta wie
pa déu do hewala!”

Réngi lema ri ana aj'a Noo ne hekoto
lii pedai Yesus pa aj'u nee.

Yesus maho la d'ara Emu Kepue
Heb'aj'a pa Deo. B'agi pemenyela
ri Noo ne era pewie pa nii

(Mateo 21:12-17; Luka
19:45-48; Johani 2:13-22)

15Ta éla pe mi nahére ta néru ke roo
teruu la Yerusalem. Maho ke Yesus la
d'ara Emu Kepue Heb'aj'a pa Deo. Pa ke-
b'éla rae Emu Heb'aj'a na éne, do tao
mi paha he ri déu ta pewie koro j'awa,
ta b'ara j'ola wie Deo. Ta ngedi ri Noo
mi nahére ta hud'éila tele ke ri Noo.
Nyéka ri Noo pekeb'éla ne meja-meja
pehuru doi, lema b'agu-b'agu ihi d'aga
koro j'awa he. 16 Lara ri Noo hariéle déu,
ta b'ole lake nga eéba nengaa we, j'ara
d'ara rae Emu Heb'aj'a éne. 17 Aj'a ri Noo
deu, ane Noo, “Do toi ke ri muu, nen-
gaa ne do hure do b'uke, mihe ane, ‘Ne
pe'era ri Yaa ne Emu na d'ee, tuu har-
iele kejie déu, ta maa heb'aj'a pa d'ee.’
Tapulara lare ri muu ne Emu na éne, ta
era pekupu do peraba déu!”f

18Ta réngi ri mone ketéu pa kétu
agama he nga guru agama he ne lii pedai
jlara lua tao Yesus do mi nahére, bubu

d'ara téra roo. Moko ke roo ta kale ru-
j'ara ta pemade Noo. Tapulara meg'ig'i
roo, ri ae téra ke ne deu do d'ei nga lii
aj'a Noo.

19Ta umu ta jéna lod'o, ta pekéd'eike
roo ti kota Yerusalem, la béj'i la Betania.

Kiri ta parahaj'a tera dii pa Deo, do
ta wie ri Noo nengaa we ne do ami dii

(Mateo 21:20-22)

20-21Ta j'émi ae do b'éli rai éne, ta
b'ale rike roo la Yerusalem. D'ai le telora
ruj'ara, ta lake ke roo j'ara aj'u do mid'a
nee, do pedai lii Yesus nga noo nee. Ta
ngede ne aj'u na éne, ta madalae ke ne
ana aj'a Noo he hariéle, ri made ke hari
nga amo nee, ne aj'u na ene. Ta henge ke
ri Petu ne lii pedai Yesus pa aj'u na éne.
Ta lii ke noo, “Ama! Heleo ko ri Ama ne
aj'u do mid'a nee, do wole ri Ama nee,
made ke!”

22Ta b'ale ke ri Yesus, “Do téra!
Had'eita parahaj'a lema muu pa Deo mi
nahére. 23Kiri parahaj'a téra muu, nara
lema muu ta lii pa hewue lede, ta b'ita
éni j'e lari éni la d'ara dahi ae. Do ta
lare ma ri Deo ne lede na éne, ki para-
haj'a muu nga petuu. Parahaj'a we muu
nga ketéra pa Deo.8 24Naa, b'ole bélu,
oo! Had'eita parahaj'a téra muu ta Deo
do nara ta wie nengaa we ne do ami
muu, do ta wie téra ma ri Deo pa muu!
25Tapulara ki heb'aj'a muu, j'e era nga
pengee do apa nga déu do wala, la pe'ie
uru ko nga déu na éne. Mi naheére lema
Ama muu pa liru-bela do ta lonye-peméu
uru lema ne hala muu. 26 [Kiri era do
petéka pengee do apa, nga d'o wae ta
pehuba hala déu do wala, tatu Ama muu

‘11:13 Pa d'ara lii J'awa, mihe ane, ‘pohon ara’. Tapulara pa d'ara lii rai Yunani,
sukei. Pa d'ara Buku Deo, do peke mii aj'u do tima ta nga'e ne wue noo. Pa Indonesia
bira dimu, ne wue ‘pohon ara’ éne, ad'o do nga'e ri deu. Tapulara, pi'ad'o aj'u pa
rai dii do hela'u nga aj'u sukei pa Isra'el, mii do ped'eie pa Alkitab.

f11:17 Yesaya 56:7; Yermia 7:11

£11:23 Mateo 17:20; 1 Korintu 13:2

pa liru-beéla belu le d'o maa ne hala-ludu
muu.”]8h

Pekeb'ali j'ara lua higa Yesus
(Mateo 21:23-27; Luka 20:1-8)

27Ta néru teruu ke roo. Ta d'ai le
Yerusalem, ta maho ke roo la d'ara Emu
Kepue Heb'aj'a pa Deo. Ta d'ai roo la
d'ara rae nee, ta déka ke ne mone ketéu
pa kétu agama he nga guru agama he.
28 Ta keb'ali ke roo pa Yesus, “Naduu do
pepue Eu ma tao kenya'u pa d'ee mid'a
d'ee? Naduu ne do wie higa pa Eu?”

29Do toi ri Yesus ne lua pedéb'o roo
ta kale ruj'ara ta pebue Noo. Ta b'ale ri
Yesus pa roo, “Ta keb'ali lema Yaa pa
muu. B'ale uru ri muu ne lii keb'ali Yaa,
j'e'itu wie muu ri Yaa ne lii b'ale! 30 Ne
lii keb'ali Yaa mi nahee: tade ri muu Jo-
hani, mone peherani déu. Naduu do pe-
jue noo la peherani déu? Deo, we déu
rai-wawa?”

31Ta pengee b'ale-b'ale ke ri roo, j'e
pelii roo, “Wee! Apa ke dii! Ki b'ale ri
dii, ‘ta pereda ri Deo’, lii Noo néb'o, ‘kiri
mi nahére ta ngaa muu ne d'o parahaj'a
pa Johani!’ 32 Jad'éid'o ke dii ta lii ‘ta ti
déu rai-wawa’. Ta kenya'u ke deu lowe
he nga dii. Ri do parahaj'a téra ke roo,
ta Johani, mone ub'a ngati Deo.”

33Ta lii ke roo pa Yesus, mihe ane,
“Toi do ri jii!”

Moko ta lii ke Yesus pa roo, “Kiri mi
naheére, wae led'o ma Yaa ta b'ale ne lii
keb'ali muu, ta naduu ne do wie higa pa
Yaa.”

Lii pehéku Yesus j'ara déu
do hab'a d'oka ago
(Mateo 21:33-46; Luka 20:9-19)

1 2 Ta j'ari ke Yesus ta pedai lii
nga mone ketéu pa keétu agama

Jahudi he, guru agama he, nga dokepai-
dokepai do Jahudi he. Ta pake ke Noo
lii peheku, mihe ane, “Era he déu ta j'ari
doka ago pa rai noo miha. Ta wue ke ri
noo ri pudi. Ta tao ke ri noo ne b'aa ta
pengehi éi ago. Lema tatao ke ri noo ne
leo do d'éia ta meniga d'oka. Ela pe mi
nahere, pehab'e ri noo ne d'oka ne pa
deéu do hewala, tuu ta peb'agi ihi rai nga
noo. J'e pekéd'e noo la tele rai.l

2Ta d'ai ne awe puu wo ago, ta pejue
ke ri noo he déu ne énu noo la hémi ihi
rai pa déu hab'a ago he. 3 Ta d'ai ne déka
enu do pejue ri noo, héme d'énge ri deu
hab'a he ta képe, j'e merého. Ela pe mi
nahére, j'e peb'ale noo nga ai wue.

4Ta pejue rike ri mone oha d'oka ne
he déu ne énu noo la hémi ihi rai. Héme
wari ri déu hab'a he ta merého, tade boo
ketu. Lema pemekae d'ara noo, j'e hud'e-
perage. ° Ta pejue rike ri mone oha d'oka
ne he déu énu do wala. Tapulara pemade
ri roo. Maji ta mi na mii le ne tao roo, ta
pejue teruu ma ne énu noo he. Tapulara
ri deu hab'a he, era do hémi ta meréehu,
era had'e do pemade. ® Hiha ana noo ke
do mone miha, ana d'éi noo. Ri d'o b'ule
ke ruj'ara do wala, ta pepue ke ri noo ne
ana d'éi noo. Pa d'ara pengee noo, mihe
ane, ‘Kiri pepue ri yaa ne ana metana
yaa, do ta héme nga woie, j'e d'éno ri
roo ne lii pedai noo.’

7Ta pejue ke ne ana noo la nii. Ta
ngede ri roo ne ana noo ta déka ta pelii
ke roo, mihe ane, ‘Heleo ko ri muu! Néne
ke ri ama noo do pejue ne ana noo miha!
Ki made ama noo, noo ke nee do hemi
puhaka. Mai ri dii ma pemade, mij'e bui
pa dii ne puhaka noo!’ 8 Ta képe ke ri roo
ne ana do na éne, j'e pemade. Ela pe mi
nahére hore noo la tele d'oka ago nee.
Mi nahére ke ne lii pehéku d'ee.”

§811:26 Pa d'ara Alkitab lii rai Yunani do rai uru he, ad'o do b'uke ne ayat 26 na

d'ee.

h11:26 Mateo 6:14-15

112:1 Yesaya 5:1-2

9Ta keb'ali ke Yesus pa dokepai he,
“Pa d'ara pengee muu, nengaa ke ne do
ta tao ri mone oha d'oka ne pehed'apa
nga déu hab'a he? Pedutu pengee Yaa,
do b'ara tatu ke noo, ta déka la pemade
hariéle déu hab'a he. Héme ne d'oka nee,
j'e pehab'e pa deu do hewala.
10Do aj'e ke ri dii, ne lii pedai Deo do
era do hure d'o b'uke, miha ane,
‘Era hewue wowadu do hore ri tuka
wowadu he.
Tapulara, ne wowadu na éne, éla ke pe-
jad'ei ita wowadu kepue gerii.
11 Deo miha ne do &la pe pid'e, j'e pejed'e
ne wowadu éne.
Ri mi naheére ke, d'ai gaa ne heleo ri
dii”J
12Toi d'énge ma ri mone kepai-mone
kepai he, ta ne lii pehéku Yesus do leka
pa roo. Roo ke ne do pehéeko nga deu
hab'a ago he. Ta j'ari ke roo ta kale ru-
j'ara ta képe Noo. Tapulara meda'u roo
ri deu lowe he, do d'éi nga lii aj'a Noo.
Ta pehég'a ke roo ti éne, j'e hane Yesus.

Pehero Yesus nga pake lua ma'i b'ea
(Mateo 22:15-22; Luka 20:20-26)

13k]a pe na éne, ta pejuu ke ri mone
kepai do Jahudi he, do péri deu, do
Parisi nga ti paratei Herode, la keb'ali pa
Yesus, ta kale ne hala lii pedai Noo. 14 Ta
déka ke roo, j'e keb'ali pa Noo, mihe ane,
“Wo Ama Guru! Toi ri j'ii ta Ama mone
mola ngee, ad'o do pote-épi. Do tére lohe
ade deu. Do pedai nga woie ri Ama, ne
d'¢i Deo, nga d'o heleo worewu deéu. Nga
na d'ee ta keb'ali j'ii he éhi lai. Pedutu
lua petéka agama dii do Jahudi, ie ko ma
ke dii ta ma'i b'ea pa Kehe, Duae Mone
Ae Roma, we ad'o?”

15Do toi ri Yesus ne lua huni pengee
roo, mij'e ta pedai Noo ta pelawa nga
duae Roma. Ta b'ale ke ri Yesus nga keri,

“Ta ngaa ke muu ku pehero Yaa nga lii
keb'ali na d'ee? Wie ko pa Yaa ri muu ne
he mada doi melaa-pudi!”

16 Ta j'ole ke ri roo he mada ne doi
melaa-pudi. Ta héme ke ri Yesus, j'e
pereha ne doi na éne. Ta keb'ali ke Noo
pa roo, “Gaba na d'ee, worewu naduu?
J'e ngara naduu na d'ee?”

Ane roo, “Na d'ee, unu Duae do pereda
Romal!”

17 Ta lii ke Yesus, “Kiri mi nahére, wie
pa do pereda ne do unu do pereda, j'e
wie pa Deo ne do unu Deo.”

Ta rénge ne lii b'ale Yesus mi nahére,
ta madalae ke roo hari-hari, ri ne lii
pedai Noo do petuu. Héku nara d'o roo
kewehu ta kepe Yesus.

Lua muri wari, nga lua pebanga-emu
pa liru-béla era ko, we ad'o?

(Mateo 22:23-33; Luka 20:27-40)

18 Fra &hi paratei agama do wala, ne
ngara paratei Saduki. Ne lii aj'a roo, do
made nara d'oke ta muri wari. Pa d'ara
he wari, déka do péri deu ngati paratei
Saduki la pehero Yesus.k 19 Pedai roo nga
Yesus, mihe ane, “Ama Guru! Lua petéka
ama-epu dii Musa, do hure d'o b'uke wie
dii, mihe ane: ki era he déu momone
do banga-ému, j'e made nga d'o b'ule
ana, ne mone ari ri noo ta banga-ému
nga mobeéni ihi-€ému a'a nee, mij'e ta era
kolo-loro natuu a'a noo do made nee.!
20 Mi nahére ke ne lii aj'a Musa. Ne ke-
b'ali j'ii mi nahee: Era mone pidu. Mone
a'anee, ta banga-emu ke. Moko ta made,
nga d'o b'ule nga ana. 2! Moko ne mone
ari do penanuhi nga noo, ta banga-ému
ke nga ihi-ému a'a noo. Tui d'o, ta made
ke ne momone, nga d'o b'ule nga ana.
Mi nahére lema nga ari do ketelu; bénga-
ému nga mobeni na éne. Made, nga d'o
b'ule nga ana ri ma. 22Mi nahére ke

J12:11 Lii Wue-Waje 118:22-23

k12:18 Muri Mada Déu Pejuu Yesu 23:8

112:19 Ped'ire Wari Ruj'ara Muri Mada 25:5

teruu, tade mone ari téka. Made, nga
d'o b'ule nga ana lema. Ta made leke ne
mobeéni nee.

23Naa! Ne keb'ali j'ii mi nahee: ne
mobeéni na éne do ¢€la ke banga-ému nga
hari do pidu deu. Kiri d'ai ne pedéka rai
rai-wawa, j'e pemuri wari ri Deo ne do
made he, na mii ke ne ihi-ému mobéni
na éne, ti telora do pidu déu he?”

24Ta b'ale ke ri Yesus, “Pa d'ara lii ke-
b'ali muu na éne, tada d'o muu ne ihi do
hure d'o b'uke. Lema tada d'o muu ne
kuaha Deo. Heéku, rihi hala ke ne pengee
muu!

25pD'%no we mi nahee! Pa liru-béla
b'ule d'o ke lua pebanga-ému. Hariele
do made do pemuri wari ri Deo, ad'o
ke do ta banga-ému. Mi nahére lema mi
déu pejuu Deo he, ad'o do ta banga-
ému. 26Ngine nee, keb'ali muu ne déu
do made he, do ta muri wari roo, we
ad'o? Ta pika Yaa pa muu do hure do
b'uke ri Musa, era ne lii ped'€ii j'ara lua
he kepue na aj'u, do weo ri ai, tapulara
képu d'o. He wina ko ma ke ri muu ne
lii ped'éii na éne, we ad'o? Ta d'ai ne
weo ai pa aj'u do na éne, ta pika ke Deo
pa Musa, mihe ane, ‘Yaa ke na d'ee, Deo
Muri ri ama-épu éu, Abraham, Isak nga
J'ako. Hariele roo mejura teruu pa Yaa
hape ma awe do na d'ee.”™ 27 Toi ri dii, ta
ne ama-eépu dii nahére, tui ke ne made.
Ku déu do muri do mejura pa Deo, ad'o
do made, to? Tapulara, ri do pedai ke
Deo, ta Noo ke ne Deo Muri roo, ku do
pedai dii ta do muri wari ke roo. Heéku
déu do made, do muri wari. Héku, ki
péro teruu ri muu ne lii aj'a ta do made
ad'o do muri wari, rihi hala ke muu!”

Lua d'ei nga Deo, nga lua
d'ei nga deu rai-wawa
(Mateo 22:34-40; Luka 10:25-28)

28pa d'ara awe na éne, era he déu
guru agama, do rénge ne lii peb'ale
Yesus nga paratei do Saduki he. Pa d'ara
pengee noo, ne lii pedai Yesus do peléka
woie. Ta keb'ali ke noo pa Yesus, mihe
ane, “Ama! Ta keb'ali yaa, mi nahee:
ne peteka had'a rai dii, nga lii pereda
agama dii, do rihi ae! Ti hariele lii
pereda do peteka Musa he, namii ke do
kerihi?”

29Ta b'ale ke ri Yesus, “Ne lii pereda
do kerihi do hure d'o b'uke, mi nahee:
‘Hariele déu pa Isra'el, d'éno nga woie!
Ne Deo nee, Noo ke ne Deo Muri dii,
nga Muri Mone dii!

B'ule do ke do wala, ngati Noo!

30Heku, d'éi téra muu nga Deo Muri
muu perihe ngati hariéle lai.

Ri mi nahére ke, hengee téra we ne ade-
pengee muu nga Muri,

tade kehéme we Noo nga woie,

nga j'ége petadi ne lua d'eéi Noo.™

31 Nga lii pereda ked'ue nee, mi nahee:
‘D'éi nga déu do hewala, mi d'éi nga

ngi'u éu miha.’

D'ue nahee ke ne lii pereda do kerihi.
B'ule d'oke ne lii pereda do wala, do rihi
ngati d'ue lii pereda do na d'ee.”

32Ta lii rike ne guru agama ne pa
Yesus, mihe ane, “Tera! Ne do lii Papa
nee, do petuu. Deo Muri ke ne do Muri
Mone ri dii, b'ule d'oke Deo do hewala.P
33Drei téra we dii nga Noo perihe ngati
hariéle lai, j'e hengee petone ne ade-
pengee dii nga Noo, tade kehéme we
Noo nga woie, nga j'ége petadi ne lua
d'éi Noo. Nga d'ei dii nga déu do hewala,
mi d'éi nga ngi'u dii miha. Rihi mengelu

m]2:26 Do Isra'el Méhu éni ti Masir 3:6
6:4-5

112:30 Ped'ire Wari Ruj'ara Muri Mada

012:31 Kétu Agama nga Lua Peteka Agama 19:18

P12:32 Ped'ire Wari Ruj'ara Muri Mada 4:35

d'ara ke Deo, ne j'éga mi nahére, ngata
had'éita pedute lua petéka agama he we.
Na éne, rihi woie ri ko noo, ngati b'ada
tunu menahu, nga wie b'ara do wala pa
Deo.”

34 Pedutu lii b'ale guru agama na éne,
pengee ri Yesus do tada woie ke noo. Ta
lii ke Yesus pa noo, “Dae hudi ke éu ta
jad'éi deu Deo.”

Ela pe na éne, b'ule d'oke he déu he,
do b'ani ta keb'ali nengaa we pa Yesus,
ri b'ule d'oke déu do méka pa Noo.*

Kristus ti kolo-loro duae Dau,
tapulara Noo do jad'ei lema
mone pereda pa duae Dau

(Mateo 22:41-46; Luka 20:41-44)

35Ela pe na éne, pe ko ma Yesus ta wie

lii aj'a pa déu do pa d'ara Emu Kepue
Heb'aj'a pa Deo. Ta keb'ali ke Noo pa
roo, mihe ane, “Mi namii pengee muu?
Ne lua aj'a guru agama he, Kristus nee,
Noo ke do pej'éu'e ri Deo rai uru he. Pe-
dutu lii roo, Kristus ne kolo-loro duae
Dau we. Na éne, ad'o do petuu. 3®Ri do
uru, do pake Dau ri Hengaa Megala Deo
ta b'uke, mihe ane:
‘Ela ke Deo pelii pa mone pereda pa yaa,

mihe ane,
“Mai we ma mej'eéd'eipa era do rihi d'éia

keb'ue pa ai d'anga Yaa.
Do ta tao ri Yaa hari-hari ihi muhu Eu,

ta pewawa éni pa Eu.’”s

37 Pelai ti mi nahére ke ne toi ri dii,

ta duae Dau miha pale Kristus ta ‘mone
pereda’ pa noo. Heku, mi nahére ke Kkiri
lii déu ta Kristus ne kolo-loro Dau we,
keteme ded'o! Rowi Noo miha do jad'ei
ita mone pereda pa duae Dau.”

Lii Yesus jaga-meniga ti lua
pote-épi guru agama he
(Mateo 23:1-36; Luka 20:45-47)

37bTa pedai Yesus mi nahére, ae déu
do mengelu d'ara ne d'éno lii pedai
Noo. 38Ta pika rike Noo pa roo, mihe
ane, “Jaga-meniga ie muu pehed'apa
nga guru agama he. Roo he do d'éi talépa
nga pake b'aj'u do pera'u pa wurai, la
telora déu lowe, mij'e ta ngedi roo ri
déuy, j'e lii, ‘Mone kepai he ke j'e nahii!’
39Kiri maho roo la d'ara ému heb'aj'a, la
era lai tao, kale ri roo ne era mejed'éido
rihi woie, mij'e ta ngédi ri déu lowe
he. 40 Jaga-meniga, oo! Roo he do rihi
d'éi la peluu ne mobéni wue he, raba ne
eému-kemali roo hariéle. D'ai i'a pewuni
roo ne woapa had'a roo, pa namada deu
lowe, nga heb'aj'a titu do rihi tui. Ane
roo mij'e ta lii déu ke ta déu do meu ade-
pengee. Do ta wie roo ri Deo ne ruwolo
do rihi mejéni.”

Béni b'alu do kehia
do wie kolekte do rihi ae

(Luka 21:1-4)

41E]a pe na éne, ta la mejéd'éike Yesus
pehed'apa nga péti b'ara j'ola pa Emu
Kepue Heb'aj'a pa Deo. Heleo ri Noo ne
déu-deu do deka la pulu doi kolekte la
d'ara péti b'ara j'ola. Ngeédi ri Noo ne do
kaja he pulu doi rihi ae. 42Déka lema he
déu beéni b'alu do kehia, la heb'aj'a. Pulu
noo la d'ara péti nee, d'ue doi wo naiki.

43Ta kewu'e ke ri Yesus ne ana aj'a
Noo, j'e lii, mihe ane, “Heleo ko ri muu
pe'ie ne béni b'alu na nii. Ne pulu noo
d'ue doi we, tapulara rihi ae ke ne pulu
noo ngati pulu hariéle déu. 44 Ne déu do
hewala he hariéle, pulu roo kolekte ti doi
rihi pake. Tapulara béni b'alu d'ee, har-
iele ke ne doi noo ne wie pa Deo.”

412:33 Hosea 6:6

r12:34 Luka 10:25-28

Ta pika d'énge Yesus Emu Kepue
Heb'aj'a pa Deo do ta keloli
(Mateo 24:1-2; Luka 21:5-6)

Ela pe na éne, ta peked'dike
1 3 Yesus nga ana aj'a Noo he ti Emu
Kepue Heb'aj'a pa Deo. Ta d'ai roo ne
mehu éni, ta lii ke he déu ana aj'a Noo,
mihe ane, “Ama, ee! Heleo ko ri Ama! Ne
gaa-kele'e Emu d'ee. D'ai woie pera'a ne
wowadu worena he!”
2Ta b'ale ke ri Yesus, “Petuu! D'ai
gaa téra ma ne Emu na d'ee! Tui d'oke,
j'e pekelole ne Emu d'ee, pemenyeéla ne
wowadu he.”

Telia-telia pedéka rai-wawa
(Mateo 24:3-14; Luka 21:7-19)

3Ta kako ke Yesus he la b'ojo Saitun,
j'e mejéd'éipa era do pehed'apa nga Emu
Kepue Heb'aj'a pa Deo. Ta deka ke do
épa déu ana aj'a Noo la pedai nga Noo
miha: Petu, J'ako, Johani, nga Anderia.
4Ta keb'ali ke roo, mihe ane, “Amal! Pe-
teleo ri ko ri Ama ne lii pedai do ngine
nee. Péri ke ne jad'éi lai na éne? J'e mi
namii ne telia he?”

5>Ta b'ale ke ri Yesus pa roo, mihe ane,
“Had'éita jaga ie muu! B'ole luu muu.
6 Ae hine ne déu do ta déka nga téb'a
kodo, j'e lii, mihe ane, ‘Yaa ke na d'ee,
Kristus, do jaje ri Deo rai uru he.” Ae
ne déu do luu ri roo. 7Kiri ngédi muu
déu do pemuhu, ki réngi lii ped'eii ta
do era muhu pa mii-pa mii, b'ole keba'a
ne pengee muu. Ne lai do mi nahere do
ta jad'éi uru, tapulara d'ai ded'o ne awe
pedéka rai-wawa d'ee. Do ta pemuhu
kejie déu nga kejie deu. Pemuhu hewue
rai nga hewue rai. Era d'ai ie pa mii-
pa mii. Do ta era ne awe rihi menganga
rai pa mii-pa mii. Hariéle telia naheére,
hela'u mi hedui mi mobéni do ta metana
ana.

32 Ma'u 13:14

9 Heéku, jaga ie we muu! Do ta déka roo
ma keépa muu, j'e nuni muu la hed'apa do
hépo kewelu agama. Wuhu-d'aba muu
ri déu pa d'ara ému heb'aj'a he. Uj'u
ai muu, j'e égu la hed'apa do pereda,
pelai ti pedute Yaa. Awe tuu muu ta
ped'éie j'ara lua Yaa pa roo. 19Ne déu
unu Deo he ta la pika uru ko ne Lii Hag'a
D'ara j'ara lua Yaa pa hari-hari kejie
déu pa hariéle keb'ihu rai-wawa, j'e'itu
d'ai lalod'o pedéka rai-wawa. 11 Henge
ie, oo! Kiri uj'u ne ai muu j'e pera'u
la hed'apa déu do hépo kewelu, b'ole
meda'u muu, j'e pengee, ‘Ta nengaa do
ta pedai ri yaa pa nii?’ j'e, ‘Mi namii ke
ne lii b'ale yaa?’ Kiri d'ai ne awe na éne,
palii we muu pedutu nengaa do palii
Hengaa Megala Deo pa muu pa awe na
éne.t

12pa d'ara hewue ému, kiri era déu do
parahaj'a pa Yaa, tuéhu noo miha ta kale
ruj'ara ta pemade noo. Kiri ana ne do
parahaj'a, ama noo miha do ta pemade
noo. Kiri ina-ama noo do parahaj'a pa
Yaa, ana roo do ta pemade roo. 13 Héku,
déu do ta bubu made nga muu, pelai ti
parahaj'a nga Yaa. Tapulara naduu do
meéka wenge tade pedeka, do ta wie ne
helama pa noo ri Deo.”"

Jaga-meniga, ri awe pedéka
rai-wawa do umu ke!

(Mateo 24:15-28; Luka 21:20-24)

14 Ta pedai teruu rike Yesus, mihe ane,
“Do ta déka he deu do rihi tao apa. Maho
noo la titu pa era do meéu do megala pa
d'ara Emu Kepue Heb'aj'a pa Deo, dod'o
jéma tuu noo pa éne, ta pera'e ne era
na éne. Ri mi nahere ke, ta b'ale ke-
j'lunga ke Deo nga era na éne. Kiri nga
ngedi ri muu ne lai do mi nahére, jaga ie
muu! (Naduu do aj'e ne lii na d'ee, jaga
ie lema). Lai jad'éi do mi nahére he éhi
rutada, ne lod'o apa-kerewe nee, pa ke-

t13:11 Mateo 10:17-20; Luka 12:11-12

u13:13 Mateo 10:22

lae ke. Kiri ngédi ne lai do mi nahére,
déu do pee pa propensi Yudea, ked'ei-
j'e perai la lede la boj'o.V 15> Meériai roo
ne perai, mij'e ta d'o abu roo ihilaka.
Ki era do meéhu éni ti d'ara emu, b'ole
b'ale rii la éba b'ara nengaa we. 16 Déu
do era pa d'oka, b'ole b'ale rii la ému la
¢éba hij'i. Perai teruu we!" 17 Ne do rihi
hedui, mobeni do téni ae, nga rena iki
ana. Rowi laha d'o roo ne perai. 18 Rihi
ie muu ta heb'aj'a, mij'e dod'o jad'éi ne
lai na éne pa awe &j'i liru. 1° Ri ne awe na
éne, d'ai téra ne hedui! Rai pe'era ri Deo
rai-wawa d'ee, tade awe na d'ee ngedi
ded'o déu ta lake ne lai hedui-herui do
mi nahére. Ela pe na éne, b'ule d'o ke ne
lai hedui-herui do mi nahere do ta lake
wari ri déu.X 20Ki d'o pehe'éte ke ri Deo
ne awe hedui do mi nahére, b'ule d'oke
he déu he do nara ta muri mada. Tapu-
lara, pelai ti rihi d'éi Deo nga déu do éla
pepili ri Noo he, ri mi nahére ke ku pe-
he'éte ri Noo ne lai hedui-herui na éne.

21Kj d'ai la lod'o-lod'o do mi nahére,
réngi ri muu ne lii pedai deu, mihe ane,
‘Heleo we! Kristus ne pa d'ee!’ Lii had'e,
‘Kristus neéi pa nii!” B'ole d'éno muu!
22Fra déu do déka, nga téba kodo, nga
lii, ‘Yaa ke na d'ee, Kristus!” Era lema
do lii, ‘Yaa ke na d'ee, deu ub'a ngati
Deo.” Ae ne madalae do ta tao ri roo pake
kuaha wango ta peluu deéu. La héku-
héku ri roo ta peluu ne déu Deo. 23 Jaga-
meniga ie muu! Uru nga dod'o déka dae
ne awe hedui-herui nee, ¢la ke muu pe
pehewina uru ri Yaa.”

33

Lua déka Déu Rai-wawa
do Petuu-Petuu

(Mateo 24:29-31; Luka 21:25-28)

24Ta pedai teruu ke Yesus nga ana
aj'a Noo, mihe ane, “Kiri moko ne awe
hedui-herui nee,
‘Do ta keréba ne mada lod'o,
Weo d'oke weru.Y
25 Moto he keloro ti liru-béla,
nga hariéle kuaha do era pa liru-bela,

kenyawu-nyela.’”?

26Ela pe mi nahére, j'e'itu ngéde ri
deu, ta Yaa d'ee, Déu Rai-wawa do
Petuu-Petuu. Do ta puru Yaa pa d'ara
merému ti liru-béla. Do ta ngeéde ri har-
iele deu ne kuaha nga méu-megala Yaa!?
27 Do ta pereda ri Yaa pa déu pejuu Deo
pa liru-béla, ta la pekupu hariéle deu
do éla pepili ri Yaa, ti épa keb'ihu rai-
wawa.”

Lod'o hedui-herui
rutada lua déka Yesus

(Mateo 24:32-35; Luka 21:29-33)

28 Ta pedai teruu ke Yesus, mihe ane,
“Ebe ri Yaa ne lii pehéku pa aj'u do
muri. Kiri lara ke ne réu, rutada hedéka
ke weéru wadu. 29Mi nahére lema, kiri
ngedi ke ri muu ne lod'o hedui-herui do
déka nee, mii do éla pepika ri Yaa pa
muu ngine, rutada ta ne awe déka Yaa
umu ke. 3 D'éno pe woie! Ti hariéle déu
do muri mada pa awe na d'ee, era ko
dod'o made, pa awe deka ne lod'o hedui-
herui éne. 31 Maji liru-béla nga rai-wawa
ta ele ta mera, tapulara lii pedai Yaa na
d'ee, peloro hape la lod'o namii-mii.”

v13:14 Dane 9:27; 11:31; 12:11

w13:16 Luka 17:31

Lua déka Yesus toi d'o ri he déu he
(Mateo 24:36-44)

32Ta pedai rike Yesus, mihe ane,
“B'ule d'o he déu he do toi ne lod'o nga
jaa deka wari Yaa. Déu-deu pejuu Deo
pa liru-béla lema, toi d'o. Ri Yaa le miha,
toi d'o. Tituwata Ama Yaa we, ne do toi.P
33Ri mi nahére ke, jaga ie muu, ri dod'o
toi ri muu péri ne awe déka Yaa.

34Tui d'o ke ne awe, j'e lénga Yaa
ti telora muu, do ta déka ri ma Yaa
wari. Mii deu do lénga ti ému, la rai
do j'éu. Pereda ri noo pa déu pee nga
noo, lita pemoke pe'ie ne ému-kemali
noo. Peb'age roo ne j'éga he déu-he deu.
Teka lii noo pa mone jaga toka, ta jaga-
meniga pe'ie, tade b'ale noo.¢ 35Jaga
muu nimed'a-nilod'o, ri dod'o toi ri muu
péri ne awe déka do muri ému nee. B'ale
med'a lod'o we, telora meéd'a we, nilod'o
we, awe heéu lod'o we, toi d'o ri muu
ta péri ne awe. 36 Ngita déka noo nga
heweka, j'e abu muu nga b'éj'i pegoo-
koko.

37 Heku, mi namii ne lii pedai Yaa pa
muu, do ta pedai lema Yaa nga déu do
hewala he, lii ta, ‘Jaga pe'ie muu, ta
mate ne lod'o deka Yaa.””

(Mi nahere we, ne lii pedai Yesus nga
ana aj'a Noo pa b'ojo Saitun.)

Ma'u 14:3

Mone kepai he kale pengee ta
keépe mena'o Yesus

(Mateo 26:1-5; Luka 22:1-2;
Johani 11:45-53)

1 4 1-2E]a pe mi nahére, ne mone

ketéu pa kétu agama Jahudi he
pee nga kale pengee ta képe mena'o
Yesus. Ne d'éi roo ta pemade ke Noo.
Tapulara pelii roo, mihe ane, “Taha
ko! B'ole mériai dii ne keépe Noo, ri
lod'o nga'a-keweéhu he déka ke. Ngita
keéd'eilila ne deu lowe he, ta pehala nga
dii.”

Ne pedai roo mi nahére ri dae d'ue
lod'o ke, ne lod'o nga'a-kewehu unu do
Jahudi, do tima ta pale ta ‘Lod'o Paska’
nga ‘Lai Tao Nga'a Roti Dod'o Pake
Ragi’. Pa d'ara lod'o nga'a-kewéhu na
éne, pehenge awe do uru he, ama-épu
roo méhu éni ti ihi rai Masir.d

Mobeéni do pehute éi loko
wumengi do rihi maha pa Yesus

(Mateo 26:6-13; Johani 12:1-8)

3Pa rae Betania, era he déu ne ngara
Himo, do ie ti péda kusta.

Awe do na éne, d'ai ded'o la lod'o
nga'a-kewehu, Yesus he kako la nga'a
pa ému Himo. Pa d'ara nga'a roo, déka
ke he déu mobeéni la pehapo nga Yesus.
Déka noo nga péru hewue wob'uri do tao
ti wowadu. Ne ihi noo, €i loko wumeéngi
do rihi maha keb'ue.” Ta péko ke ri noo
ne lakoko wob'uri nee. J'e pehute ne éi
wumengi ne ri noo la wukolo Yesus, ru-
tada pekeb'ue ri noo Yesus.

“14:3 Ne keb'ue &i loko wumeéngi nee, hela'u nga gaji he déu pa d'ara hewue téu.
Pa d'ara Alkitab lii Yunani, ne keb'ue €i wumeéngi ne 300 ‘denari’. Ne ngara é&i loko
wumengi ne ‘nardos’, ne tao ri déu do uru he, ti amo aj'u wumengi. Pa d'ara Alkitab
lii J'awa, ne ngara noo ‘narwastu’. Ne wob'uri nee, do paha ti wowadu. Ne keb'ue
wob'uri ne lema, do maha. Pa d'ara Alkitab lii Yunani, ne wob'uri ne tao ngati
wowadu, ne ngara wowadu nee, ‘alabastéro’. Alkitab lii J'awa, ne ngara wowadu ne

‘batu pualam’. Heleo lema Luka 7:37-38.

b13:32 Mateo 24:36

€13:34 Luka 12:36-38

d14:1-2 Do Isra'el Méhu éni ti Masir 12:1-27

4Era lema pa éne do peéri déu do nga'a
hela'u nga roo. Ta ngéde ne j'éga mobéni
na éne, kura pa d'ara ke roo, j'e pedai
lii roo, mihe ane, “Hmm! Mobeéni do mi
namii méra, pehore ele &i loko wumeéngi
do rihi maha na nii! ® Rihi ie ta pewie we
ne &i wumengi d'ee, j'e pepale ne doi do
ae ne pa deu do kehia-gahara! Rowi ne
keb'ue éi wumeéngi d'ee, hela'u nga gaji
he déu pa d'ara hewue teu.”

6Ta lii ke Yesus pa roo, “B'ole pehe-
due ri muu mobéni na d'ee! Hane we
noo. Mengeélu d'ara Yaa ne tao noo, ri
éla ke ri noo pe pehute ne & wumengi
d'ee pa ngi'u Yaa. 7 Do kehia he, do era
loro hela'u nga muu. Heku, nara muu
ta ped'elo ruba d'ara nga roo helod'o-
helod'o. Tapulara Yaa, tui d'oke ne era
hela'u nga muu.€ 8 Umu ke Yaa ta made.
Ei wumengi do pehute ri mobéni na d'ee
pa ngi'u Yaa, hela'u le ke ta lua pemoke
Yaa d'ai ne made, mii pemoko rape ta
lebe pa ngi'u Yaa. Henge pe'ie, oo!
Pa mii we ne Lii Hag'a D'ara Deo ne
pepeke pa hari hewue rai-wawa d'ee, do
ta pedae lema ne woie mobéni na d'ee.
Mij'i ta toi ri hariele déu.”

Juda pelii ta pewie Yesus
(Mateo 26:14-16; Luka 22:3-6)

10 fla pe na éne, era he déu ti do hen-
guru do d'ue ana aj'a Yesus, ne ngara
Juda Iskariot. Ta méhu éni ke noo la kale
ne mone ketéu pa ketu agama Jahudi
he, mij'e ta la wie Yesus pa roo. Ta d'ai
noo nga roo, ta pika ke ne lua déka noo.
11 Rihi mengelu d'ara roo, ta rénge ri roo
ne lii pedai Juda. Ta pejaji ke roo, “Ki
kewie ri éu Yesus pa j'ii, ta ma'e ma ri
j'ii pa éu.” Ta méhu eni ke Juda, j'e kale
uku mi namii ne j'ole Yesus pa roo.

Ma'u 14:19

Yesus nga'a-kewehu
Paska nga ana aj'a Noo

(Mateo 26:17-25; Luka 22:7-14,
21-23; Johani 13:21-30)

12Ne lod'o na éne, léka pa lod'o petari
ti lod'o nga'a-kewehu unu do Jahudi.
Heéku, pa lod'o na éne, patima roo ta
wob'o roti dod'o pake ragi, nga teb'u
ki'i-j'awa. Ta déeka ke ana aj'a Noo he la
keb'ali pa Yesus, mihe ane, “Ama. Lod'o
d'ee, lod'o nga'a-kewehu Paska. Heku,
ne d'éi Ama, pa mii ke j'ii ne era pemoko
ta nga'a-kewehu Paska tuu dii?”

13 Ta pejuu ke i Yesus do d'ue ana aj'a
Noo, mihe ane, “Uru ko muu la d'ara
kota. Pa nii, ta pehapo muu nga he déu
momone do nga hape é&i pa d'ara guhi wo
naiki. Pedute we noo ri muu. 4La ému
na mii noo ne maho, pedute ri muu. Pika
muu pa muri ému nee, mi nahee: ‘Amal!
Ama Guru unu j'ii ta ami era pa Ama,
ta pake ta nga'a-kewehu Paska nga ana
aj'a Noo he.” 15Do ta peke ri noo hewue
kama do béla pa d'€ia éne. Do ¢la ke pe
pemoke ri noo ne kama éne. Heku muu
d'ue la pemoko nga'a we!”

16 Ta peked'eike roo d'ue la d'ara kota.
Pa nii, ta pehapo ke roo nga hariele lai
do pedai Yesus. Ta la pemoko ke ri roo
hariele, mij'e ta nara Yesus ta nga'a-
kewehu Paska pa éne. Ta la pedoa ke ri
roo Yesus he.

17'Ta jéna lod'o, ta maho ke Yesus nga
do henguru do d'ue ana aj'a Noo la nii.
18 Mejed'eéiroo ta nga'a hela'u-la'u. Pa
d'ara nga'a roo, ta lii ke Yesus, “D'éno
ri muu, ee! He déu ti telora muu do ta la
pewie Yaa pa déu do hewala.”f

19Ta rénge ne lii na éne, ta hedui
pengee ke roo. He déu-he déu roo ne ke-
b'ali pa Yesus, mihe ane, “Mage ta yaa,
ne déu do ane Ama nee?”

€14:7 Ped'ire Wari Ruj'ara Muri Mada 15:11

f14:18 Lii Wue-Waje 41:10

20 Brale ri Yesus, “Déu do pehéb'u roti
la d'ara mago hela'u nga Yaa, noo ke,
ne do ta pewie Yaa. 2! Henge, ee! Yaa
d'ee, Déu Rai-wawa do Petuu-Petuu, do
ta made téra pedutu do hure d'o b'uke.
Jaga! Ne déu do pewie Yaa d'ee, do ta
hape ri noo ne hoe ihilaka! Rihi ie noo
ta b'ole metana ri ina noo!”

Pika Yesus, roti nga éi ago
lua pehewe ne Noo

(Mateo 26:26-30; Luka
22:14-20; 1 Korintu 11:23-25)

22Pa d'ara nga'a roo, ta d'ede ke ri
Yesus ne hewue roti, j'e peha'e lii ie ae
pa Deo. J'e pipe ri Noo pemae ne roti
nee, j'e j'ole pa ana aj'a Noo he. Ta lii
ke Noo, “Ne roti na d'ee, ngi'u Yaa ke.
Heéme we, j'e nga'e.”

23}]a pe na éne, ta ébe ke ri Noo ne
galaa do ihe ri €i ago. Peha'e lema Noo
lii ie ae pa Deo. Ta j'ole ri Noo ne galaa
ne pa ana aj'a he, ta nginu. 24 Ta lii ke
Noo, “Ei ago na d'ee, raa Yaa ke. Raa do
d'ute ta wie helama pa déu do ae. Raa
na d'ee, jad'ei hakahii ta do tobo ke ne
lii jaji Deo. Héme we, j'e ngino.8

25D'eno pe'ie ko ri muu! J'ari méd'a
d'ee, ad'o ke Yaa do ta nginu wari €i ago.
Hape la awe Ama Yaa mejéd'eita pereda
pa liru-beéla, j'e'itu ngino wari Yaa.”

26f]a pe mi nahére, ta j'uka ke roo
hewue lii lod'o ta pekelode ngara Deo.
Ta mehu eni ke roo méd'a na éne la b'ojo
Saitun.

Pika uru Yesus,
ta Petu do ta pehile Noo
(Mateo 26:31-35; Luka
22:31-34; Johani 13:36-38)

27Pa d'ara nga néru roo, ta lii ke
Yesus, mihe ane, “Méd'a neb'o, hariele

Ma'u 14:36

muu do ta perai j'e hane Yaa. Ri do era
ke do hure d'o b'uke, mihe ane,
‘Do ta pemade ri Deo ne mone b'ata nee,
ne ki'i-j'awa noo meny¢la kebali-bali.®

28 Téra do ta made Yaa. Tapulara do ta
muri wari Yaa. Ki muri wari Yaa, do ta
uru Yaa nga muu la propensi Galilea.”

29 Ta pelawa ke Petu, mihe ane, “Ama!
Maji le hari¢le déu ta perai, j'e hane
Ama, tapulara ad'o yaa!”

30Ta b'ale ke ri Yesus pa noo, “Petu!
Henge ie, ee! Méd'a d'e d'énge, uru nga
d'o d'ue awe manu ne tutu'oo, télu wari
ke éu ne pehile Yaa.”

31Ta perui éni ke Petu, j'e lii noo,
mihe ane, “Ad'o, Ama, ee! Ki made Ama,
ta made hela'u ke yaa, nga Ama. Perai
d'oke yaa ti nga Ama, nga pehile d'o
Ama ri yaa.”

Thianga Petu he déu-he déu palii mi
nahére lema.

Yesus heb'aj'a pa d'oka Getsemani
(Mateo 26:36-46; Luka 22:39-46)

32Kla pe na éne, ta kako teruu ke
Yesus he tade d'ai la hewue d'oka pa
b'ojo Saitun, ne ngara ‘Getsemani’. Ta lii
ke Yesus pa roo, mihe ane, “Mejed'eiko
muu ta mate Yaa pa d'ee. Ta la heb'aj'a
pa nii ko Yaa.”

33Ta pedoa ke, ta penau hela'u nga
Noo, Petu, J'ako, nga Johani. J'ari ti
awe na éne, noho ne ade-pengee Noo
keténa d'oke. 34Ta pedai ke Noo, mihe
ane, “D'ai hedui ne ade Yaa. Mii do ta
hépo hengaa ke. Mejéd'eéike muu ta jaga
pa d'ee.”

35-36Ta néru ke Noo hudi, j'e Ieku
rutuu Noo pa wurai, j'e heb'aj'a, mihe
ane, “Ama tana! Ki do med'éihe pa
d'ara Ama, b'ole made Yaa nga hape lua
hedui-herui do mi nahee. Toi téra ri Yaa,
hari-hari lai do nara ta tao ri Ama. Kiri

€14:24 Do Isra'el Mehu éni ti Masir 24:8; Yermia 31:31-34

meéd'éihe pa d'ara Ama hore we pej'éuy,
ne hedui-herui na d'ee ti Yaa. B'ole jad'ei
pedutu nga do d'¢éi Yaa, jad'ei we pedutu
nga lua d'éi Ama.”

37Ta éla pe heb'aj'a, ta b'ale ke Noo
nga do télu déu ana aj'a Noo he, tapu-
lara era do b'¢j'i luu. Ta perei ke ri Noo,
j'e lii Noo pa Petu, mihe ane, “He, Petu!’
Do luu ta b&j'i éu? He melila he we Yaa
pa nii, taha le d'o ma hudi he muu ta
jaga hela'u nga Yaa! 38Lure ko peweo
ne namada éu. Ked'éi j'e jaga hela'u nga
Yaa! D'éi téra ne ade muu ta j'ége lai do
ie, tapulara rui d'o ne ngi'u muu. Rihi ie
muu ta heb'aj'a, ngita j'era d'o muu, ki
léka ri ruhéku.”

39Ta b'ale rike Yesus la heb'aj'a. Ta
ami wari ke Noo pa Deo, ta b'ole hane
Noo pehape hedui-herui na éne. 40Ta
b'ale rike Noo nga ana aj'a Noo do télu
déu he. Era ke roo do luu ta bej'i wari, ri
rihi ke roo ne mengétu namada. Ta perei
ke ri Noo, i'a d'oke roo ne b'ale lii Yesus.

41Ta hani ke roo ri Yesus, j'e b'ale
la heb'aj'a ketélu wari. Ela pe heb'a-
j'a, ta b'ale ke Noo la perei ne ana aj'a
Noo. Ane Noo, “He do bé&j'i ko ma muu!
Pengaha we ne b'éj'i. Ked'ei Ne deu do
ta pewie Yaa, Déu Rai-wawa do Petuu-
petuu, hére ke. Awe na d'ee, ta ma kepe
ke Yaa ri roo, j'e la j'ole pa déu do tao
apa he. 42Kéd'¢iwe! Heleo muu la nii!
Na hii ke ne déu do ta pewie Yaa. Mai
we dii la pehapo nga roo.”

Yesus ta kepe

(Mateo 26:47-56; Luka
22:47-53; Johani 18:3-12)
43Pa d'ara pedai lii Yesus, héra d'énge
Juda nga deu do rihi ae. Déka roo
nga peru wela nga tubu, ta la kepe
Yesus. Déka roo nga mi nahére, pedutu

lii pereda mone ketéu pa keétu agama
Jahudi he, guru agama he, nga dokepai-
dokepai rae he. 44Do pika uru ke J'uda
pa roo, mihe ane, “Heleo pe'ie ri muu!
Naduu do hengéd'o ri yaa, képe ri muu!
Noo ke ne deu do kale ri muu.”

45Ta d'ai Juda la éne, mola noo nga
Yesus, pelango ri noo, “Ama Guru!”
Ked'ake ri noo, j'e hengéd'o. 46 Ta déka
ke ne déu do ae he la képe Yesus.

47 He deéu ti déu Yesus he ta réda wela
ke, j'e pare pehépo ne wodilu he deu. Ne
déu na éne, énu ri kétu mone ae agama
Jahudi. 48 Ta pedai ke Yesus nga déu do
la képe Noo he, mihe ane, “Mi namii?
Pengee ri muu, Yaa ne mone b'ani? Ku
déka muu ma kepe Yaa nga wela nga
tubu? 49 Helod'o-helod'o era ma Yaa nga
muu pa Emu Kepue Heb'aj'a pa Deo,
b'ule d'o he déu he do deka la képe Yaa.
Mai we, ma kepe Yaa. Na d'ee, do lore
do hure d'o b'uke ke.”J

50 Made ri meda'u ne ana aj'a Noo he.
Ta hane ke Yesus, j'e perai roo.

51pa éne lema, era he déu ana do
ngeru, do pedute Yesus ti kej'unga. Era
nga robo hij'i noo. Ta képe ke noo ri déu
he, 52 tapulara abo pa hij'i noo we. Pelai
ti rihi meda'u, ta perai ke noo nga ihi
wue, b'ule d'o nga b'ara pa ihi.

Ebe ri roo Yesus la nga mone
hépo kewelu agama he

(Mateo 26:57-68; Luka 22:54-55,
63-71; Johani 18:13-14, 19-24)

53Ela pe na éne, ta ébe ke Yesus ri
roo la ému Kétu Mone Ae Agama Jahudi.
Pa éne, era ke do peteni ne dokepai-
dokepai he. Hariéle mone ketéu pa ketu
agama he, guru agama he, nga dokepai-
dokepai rae. 5#Ta d'ai ne ébe ri roo
Yesus, Petu lema do pedutu mena'o ti ke-

714:37 Era do b'uke pa d'ara Alkitab lii Yunani, ‘Himo’. Himo nee, ngara do wala ti

Petu.

jlunga, tade d'ai la ému Kétu Mone Ae
Agama Jahudi. Maho noo hape la d'ara
rae nee, la mejed'éihela'u nga deu do
jaga do menyiru ai pa éne.

55Pa d'ara ému d'ee, mone ketéu pa
keétu agama he pedai lii nga déu do ma-
jed'eita hepo kewelu agama he. Hariele
roo kale hakahii ta pehale Yesus, ri d'éi
ke roo ta wole pemade Noo. Tapulara
nara d'o lai nengaa ta mii hakahii. 56 Ta
pedoa ke ri roo ne déu do ae, ta hakahii
ta pebue Yesus. Tapulara ne lii lolo roo
pe'abu d'o he déu nga he deu.

57 Era had'e ne hakahii do ked'&ita titu
ta ped'@ii pote, mihe ane, 58 “Réngi ri j'ii
ne lii pedai déu na d'ee, mihe ane, ‘Do
ta pekelole ri Yaa ne Emu Kepue Heb'aj'a
pa Deo do j'ége ri ruai déu rai-wawa. Ela
pe telu lod'o, do ta peked'e wari ri Yaa
ne Emu na éne, nga dod'o pake ruai déu
rai-wawa.’”’k 59 Tapulara pe'abu d'o ne lii
lolo roo he déu nga he déu.

60Ta titu ke Kétu Mone Ae Agama
Jahudi nee, pa hed'apa hariele deu do
mejed'éipa ene. J'e keb'ali pa Yesus,
mihe ane, “Ae ke déu do kelaa pehed'apa
nga Eu. Ta ngaa Eu ku pehéngo éni we?”

61Blale d'o ri Yesus he ub'a he. Ta
keb'ali rike ne Ketu Mone Ae Agama
Jahudi pa Noo, mihe ane, “Héku ko Eu
ta pika mola! Eu téra ke na d'ee Kristus,
Ana Deo do jaje rai uru ne?”

62Ta b'ale ke ri Yesus, “Do petuu! Yaa
ke na d'ee. Do ta ngéde ri muu hariele
ta Yaa, Déu Rai-wawa do Petuu-Petuu,
do mejéd'eipa liru-bela pa ked'anga Deo.
Rihi mone ae ne kuaha Noo! Do ta péru
pereda Yaa hela'u nga Noo. Ela pe na
éne, do ta puru Yaa ti liru-béla nga
merému.”’!

63Ta rénge ne lii b'ale Yesus do mi
nahére, made ri bubu d'ara ne Kétu
Mone Ae Agama Jahudi éne, tade hio ke

ri noo ne b'aj'u do womerai do pake ri
noo. Ta pekaa ke noo pika pa déu lowe
do mejed'éipa éne, mihe ane, “Teo d'oke
dii ta pake hakahii wari! ®4Réngi ke ri
wodilu muu miha, Noo ma do pika wari
éni mi nahére. Ela ke Noo pepai éni ta
Ana ri Deo. Lii Noo d'ee, ta pe'ape ngara
Deo! Pedutu petéka agama dii, ki era deu
do pale wari éni ta hela'u nga Deo, déu
na éne ta pemade! Ku, mi namii ne lai
hépo muu?”

Heépo ri roo hari-hari, “Hala tera ke
déu na d'ee! Héku, ta wole made!”™

65 Ela pe mi nahére, ta kéd'eike do péri
déu la hebue Yesus ri ilu. Wute ne na-
mada Noo, j'e merého. J'e lii roo, mihe
ane, “Kiri Eu téra ke mone ub'a Deo,
héku ko Eu ta pale ne ngara déu do kud'e
Eu!” Ta pereda ke roo pa déu do jaga
Emu Kepue Heb'aj'a pa Deo, ta ma &be
Yesus. Ta ébe ke ri roo, j'e teb'e b'ale-
b'ale.

Petu télu wari ne lii ta d'o tade Yesus

(Mateo 26:69-75; Luka 22:56-62;
Johani 18:15-18, 25-27)

66-67pPa awe do na éne, Petu do
mejéd'éita menyiru ai pa d'ara rae éne.
Ta déka ke he déu mobeéni, énu ri Kétu
Mone Ae Agama Jahudi, ngede noo ta
menyiru ai. Pehod'e ri mobeéni na éne,
ne worewu Petu, j'e kab'ali noo, “Ngine
d'ee, éu era hela'u-la'u nga Yesus, do
Nasare éne, we ad'o?”

68 Ta b'ale ke ri Petu, “Ad'o! Ta ngaa
éu ku lii mi nahére! Tade d'o Noori yaa.”
Ela pe na éne, ta kako ke Petu la titu pa
toka rae nee. Pa d'ara awe na éne, ta tu-
tu'oo ke ne manu.

69 Ta ngeéde rike Petu ri mobéni na éne.
Ta pika ke noo pa hariéle déu do era pa
ene, mihe ane, “Noo ke he déu ti kejie
Yesus!”

k14:58 Johani 2:19 !14:62 Dane 7:13

70Ta pehihi éni ke Petu, j'e lii, mihe
ane, “Ad'o éu ta wuj'u! Tade d'o ri yaa
déu na nii!”

Tui d'o, era ri he déeu do hewala pa
éne, lii la Petu, mihe ane, “B'ole pote eu
ta ad'o do hela'u nga déu na nii! Muu he,
do Galilea, to?”

71Ta pelawa rike Petu, mihe ane,
“B'ani yaa ta hupa! Tade d'o ri yaa déu
na nii!”

72Tatuu ne lii pedai noo, ta tutu'oo ke
ne manu ta d'ue awe. Ta henge ke ri Petu
ne lii pedai Yesus ngine, mihe ane, “Uru
nga d'o d'ue awe manu ne tutu'oo, telu
wari ke éu ne pehile Yaa.”

D'ai ne henge ri noo ne lai na éne, ta
tangi oga-oga ke Petu.

Ebe ri roo Yesus la
hed'apa Gubernur Pilatus

(Mateo 27:1-2, 11-14; Luka
23:1-5; Johani 18:28-38)

1 5 Rai j'ami ae, hariele roo do era pa
era hépo kewelu hela'u lii ta pe-

made Yesus. Ta uj'e ke ne ai Noo, j'e €ébe
la nga Gubernur Pilatus. 2 Ta d'ai nga gu-
bernur, ta keb'ali ke pa Yesus, mihe ane,
“Mi namii? Petuu téra ke Eu ta duae do
Jahudi?”

Ta b'ale ke ri Yesus, “Teéra. Petuu ke
ne lii pali Ama Gubernur.”

3Ta pedae ke ri mone ketéu pa kétu
agama he nga gubernur, mihe ane, “Ad'o
ke ta hudi we ne hala déu na d'ee!” Ta
né&j'i ke ri roo hariele ne hala Yesus.

4Ta keb'ali wari ke gubernur pa Yesus,
mihe ane, “Rénge d'o ri Eu ne lii pedai
roo? Ae ke ne hala Eu, ne pika roo. B'ale
ko ri Eu ta!”

5B'ale d'o ri Yesus he ub'a he, tade
madalae gubernur.

Heépo ri Pilatus ta pemade Yesus

(Mateo 27:15-26; Luka 23:13-25;
Johani 18:39—19:16)

6Pa tima hewue téu-hewue téu, pa
lod'o nga'a-kewéhu Paska Jahudi, déu
lowe ami pa gubernur ta gole he deu
ti d'ara ému b'édo, pedutu lii ami roo.
7 Pa awe do na éne, era he déu do b'édo,
ne ngara Barabas. Ne képe noo do uru
he, pelai ta pelawa nga do pereda Roma,
nga pemade déu. 8Ri umu ke ne lod'o
nga'a-kewehu Paska, ku ae ke ne déu do
kako nga gubernur, la pekaa, ane roo,
“Ama gubernor! D'ai ke pa lod'o kewehu
Paska. Ki ie he, gole wie j'ii he deu ti
d'ara b'eédo, pedutu tima.”

9 Ta keb'ali ke gubernur, “Naduu ke do
ta gole ri yaa? Mi namii ki gole ri yaa
ne duae do Jahudi d'ee? Hémi muu, we
ad'o?” 19Pedai gubernur mi nahére, ne
petuu he, do toi téra ke ri noo, ta mone
ketéu pa kétu agama he ne eébe Yesus nga
noo, pelai ti rihi bubu d'ara nga Yesus.

11Ri mone ketéu pa kétu agama he,
ubu made ne déu lowe he, lii ta ami pa
gubernur, mihe ane, “Wae d'o j'ii nga
Noo! Gole we Barabas!”

12Ta keb'ali rike gubernur, mihe ane,
“Ki mi nahére, ta tao mi namii ke ri yaa
pa Yesus, do pale ta ‘duae do Jahudi’ na
d'ee?”

13Ta pekaa ke roo hari-hari, mihe
ane, “Pemade we Noo! Raje Noo pa aj'u
ketoe!”

14Ta keb'ali ke gubernur, “Nengaa ke
ne hala Noo? Pereha ri yaa, b'ule d'o Noo
nga hala!”

Juu médu ne lii pekaa roo, “Pemade
we Noo! Raje Noo pa aj'u ketoe!”

15Mij'i mengeélu d'ara déu lowe, ta
gole ke Barabas ri gubernur, pedutu lai
d'éi roo. Ta pereda ke ri noo pa deu

jaga he, ta la weébe Yesus ri gui.¥ Ta éla
pewebe, ta ébe ke Yesus ri horod'ad'u, ta
la raje mij'e ta made pa aj'u ketoe.

Yesus wuhe d'abe, j'e
mare-d'ole ri horod'ad'u

(Mateo 27:27-31; Johani 19:2-3)

16 pa awe do na éne, ta nune ke Yesus
ri horod'ad'u he la keb'ela kato roo.f
Ta pedoa ke ne ihianga roo he batalion.
17Ta pepake ke ri roo Yesus hewue b'a-
j'u merai do wo kelere mea, do tima ta
pake ri duae he. J'e ényo ri roo ne téd'u
ngati kelai aj'u do dudu. Petéd'o, j'e énye
peb'ére pa kétu Yesus. Ne tao roo mi
nahére, ta mare-d'ole Yesus, ta mii d'ede
he déu duae do wiu, pepake téd'u duae.

18 Ta mare-d'ole rike Yesus ri roo, ta
petab'e nga Noo, mihe ane, “Helama
pereda, Muri Mone, duae Jahudi!”
19Hengaja roo ta peru'u éni pa hed'apa
Yesus. J'e hebue-hebue ri ilu roo pa
tanga mada Yesus. J'e wuhe d'abe ri aj'u
pa kétu Yesus ri roo. 20Ta b'enya roo
ne tao pa Noo, ta boke ke ne b'aj'u do
womerai nee. J'e pepake wari ri roo ne
b'ara pake Noo. Ta €be ke Noo ri roo la
tele kota Yerusalem, mij'e ta la raje ke-
toe Noo tade made.

Raje peb'arepa ri roo
Yesus pa aj'u ketoe
(Mateo 27:32-44; Luka
23:26-43; Johani 19:17-27)

21Ppa telora ruj'ara ti Yerusalem, pe-
hapo roo nga he déu do deka ngati kota

Kirene. Ne ngara noo, Himo, ama ri
Aleksander nga Rufus. Ta maho kowe
noo la kota Yerusalem, moko ta kepe
ri horod'ad'u he, j'e pehéhe noo ta pe-
hape ne aj'u ketoe Yesus.» 22Ta nune-
heépe ke ri roo Yesus, tade d'ai la hewue
era, ne ngara Golgota, ne hela'u mi ‘era
rui kétu’. 23 Pa nii, do ta pengino ri roo
neb'o ¢i ago do menyilu do pehiwe ri ru-
aj'u, mij'e ta d'o rihi noho péda. Tapu-
lara wae d'o Yesus ta ngino. 24-25Ta éla
pe mi nahére, ta raje ke Yesus peb'arépa
pa aj'u ketoe ri roo. J'e petito ri roo ne
aj'u ketoe nee, era wéba heo j'ami ae he.
Ta pepili ode ke ne horod'ad'u he, mi-
j'e ta toi ta nara naduu ne b'ara pake
Yesus.? 26 Ta b'uke ke roo pa béla papa,
j'e raje pa huu aj'u ketoe, pemira wukolo
Yesus, mihe ane:
“Na d'ee ke, Duae do Jahudi”

Na éene ke ne kepue hala ta wole Yesus.
27 Pa éne lema, ketoe pemade ri roo do
d'ue mone tao kenya'u nga apa-kerewe.
He déu pa heb'eka ked'anga, nga he deu
pa heb'éka keriu Yesus. 28 [Nahére, do
lore do hure do b'uke ke, “Ne tao roo pa
Noo, mii pa déu do tao apa-kerewe.”]8 P

29 Hariéle déu do lake j'ara éne, ngéde
Yesus do ketoe. Ta piku-piku kétu ke roo,
j'e mare pemekae d'ara Noo ri roo, mihe
ane, “Eeh! Ad'o Eu ke do lii, ta b'age pe-
menyeéle ri Eu Emu Kepue Heb'aj'a pa
Deo, j'e peked'e wari pa d'ara telu lod'o,
we ad'0?4 30 Heku ko Eu ta puru ti kolo
aj'u ketoe nee, mij'e béla kétu Eu. Ki mi

#15:15 Horod'ad'u Roma he do pake gui do épe ti kuri b'ada. Patima &pi heo. J'e
éke ri rui do meriu, kiad'o ti temeru do meriu pa huu dari nee. Ki webe loro-loro ri

gui nee, tala ne kuri deu.

115:16 Ne era pee horod'ad'u he, patima ne pale pa d'ara lii Latin, ne ngara noo,
praetorium. Ne benteng roo pa d'ara rae gubernur. Pedutu Alkitab lii Yunani, ne
horod'ad'u do pekupu he, he speira, era do éna ngahu déu he, hela'u nga he batalion.

nahére, j'e'itu parahaj'a j'ii ta Eu téra ke
ne Ana Deo.”

31 Mi nahére lema, ne mone ketéu pa
kétu agama he nga guru agama he, ne
mare-d'ole Yesus, mihe ane, “Pehelama
ri Noo déu do hewala, tapulara nara d'o
ta pehelama ne ngi'u Noo miha! 32Do
pika wari éni Noo, ta Noo ke ne ‘Kris-
tus’, deu do jaje ri Deo rai uru. Lii deu
do hewala, Noo ne Duae do Isra'el. Ki
do petuu ke mi nahére, héku ko Noo ta
puru ti aj'u ketoe d'ee, mij'e ngede ri dii.
Ki mi naheére, parahaj'a ke dii nga Noo.”

Hari do d'ue déu do ketoe hela'u nga
Yesus he, pedutu lema ta mare-d'ole
Noo.

Lua made Yesus

(Mateo 27:45-56; Luka
23:44-49; Johani 19:28-30)

33Pa awe do na éne, ta keréba guru
rai ke ne era na éne, rai netu lod'o tade
weba télu mako lod'o. 34Pa d'ara wéba
telu, ta pekaa ke Yesus pa d'ara lii Aram,
mihe ane, “Eloi! Eloi! Lama sabaktani?”
(Ki peb'ale pa d'ara lii rai dii, “Wo Muri
Yaa! Deo Yaa! Ta ngaa ke Ama ku naja
kej'unga, j'e hane Yaa mi nahee?”)"

35Fra do péri déu do umu pa éne, do
rénge ne lii pekaa Yesus. Ta lii ke roo,
“Weh! D'éno ko ri muu. Néi ke ri Noo ta
pedoe Elia, mone ub'a ngati Deo do uru
ne!” 36 Méri-mériai he déu la &ba boroo
la pehéb'o pa €i ago do menyilu. Teb'o
ri ké&ji ne boroo nee, j'e pej'ole la kuri
ub'a Yesus, mij'e ta hemuhe ri Noo, j'e
lii, “Mata ko! Heleo ko ri dii! Ngita deka
téra Elia ma pepure Noo ti aj'u ketoe
d'ee.”s

37 Moko ta pekaa wari ke Yesus, j'e
made.

38pa d'ara Emu Kepue Heb'aj'a pa
Deo, era ne b'¢la do peréte ta pewate
Kama do Méu do Megala. Pa awe hépo
hengaa Yesus, ne b'éla meheri ped'ue rai
ti d'eia, hape la d'a"i.t

39Pa Golgota, era he déu ketu
horod'ad'u do jaga, do titu pe'umu nga
aj'u ketoe Yesus. Ta ngéde ri noo ne lua
made Yesus, ta keb'edi ke noo. J'e lii,
mihe ane, “Wii! Téra-téra, Déu na d'ee,
Ana Deo!”

40-41pa ene, era lema do péri déu
mobeéni, do titu ti j'éu, do ngéde ne lua
made Yesus. Mobéni nahére, do tima ta
pemoke Yesus he pa Galilea. Ne ngara
mobeéni he, Salome, Maria ti rae Mag-
dala, nga Maria do wala (ri ina ri J'ako
do ngéru, nga Yoses),” nga era ri ko
mobeéni do wala, do déka pedutu Yesus
hape la Yerusalem."

Lua pedane Yesus

(Mateo 27:57-61; Luka
23:50-56; Johani 19:38-42)

42-43]a pe na éne, era he déu do kale
pengee ta d'éi ta pepure ngi'u Yesus ti
aj'u ketoe. Ne ngara noo Yusuf, ti rae
Arimatea. Noo lema he deu ti telora
mone hépo kewelu pa d'ara agama
Jahudi. Noo he déu, mone mola ngee.
Noo lema pa d'ara ta mata ne déka lua
pereda Deo.

Made Yesus, léka pa hari lémi. B'eli
rai nee, lod'o heb'aj'a do Jahudi. Ri har-
iele mii ke, ku d'ei ke Yusuf ta la pepure
meriai ne ngi'u Yesus. Ta peb'ani d'élu
ke noo, ta la ame ne ngi'u Yesus pa gu-
bernur Pilatus. 44Ta rénge ne lii ami
Yusuf mi nahére, ta hengodo ke noo,
j'e lii, “Weh! Made d'énge ke Noo? Ne
pengee ri yaa, ad'o mi nahére.”

“*15:40-41 Pa d'ara do b'uke pa lii Yunani, era had'e do b'uke ta ‘ina ri Yoses’, era

lema do b'uke ta ‘ina ri Yosef’.

Ta pejuu ke ri noo déu la pedoe ne
kétu horod'ad'u do jaga. J'e keb'ali noo,
“Mi namii we? Do made téra ke Yesus,
we ad'o?”

45Ta b'ale ke ri kétu horod'ad'u nee,
mihe ane, “Made rai ngine heke, Ama,
ee.” Ta réngi ri gubernur ta do mi
nahere, ta lii ke noo pa Yusuf, ta la ebe
ne ngi'u Yesus.

46 Ta pekeéd'e ke Yusuf la Golgota. La
pepure ri noo ne ng'iu Yesus ti aj'u ke-
toe. Ta wute ke ri noo ne ngi'u Yesus
pe wo'ie-ie, ri b'éla do wiu, do maha
keb'ue. Pa awe do na éne, ta éla kowe
roo, pe kei hewue ro'a naba ta tuu rae
dare pa b'ojo wowadu. Ta hero'e ke ri
roo ne ngi'u Yesus la d'ara ro'a éne. J'e
riho ri roo hewue ne wowadu keb'éla do
worena, la henéb'e ne ub'a ro'a éne. Ta
b'ale ke Yusuf he.

47Pa awe na éne lema, Maria ti rae
Magdala, nga Maria do wala (do ina ri
Yoses ne), do pedutu hape la nii. Do toi
woie ke ri roo d'ue, ne era peb'éj'e Yesus.

Yesus do muri wari!

(Mateo 28:1-8; Luka

24:1-12; Johani 20:1-10)
1 6 Beli rai, hari ena, lod'o heb'aj'a

do Jahudi. Ta éla pejéena lod'o, ta
peked'eike Maria ti rae Magdala, Maria
do wala (do ina ri J'ako), nga Salome, la
weli éi loko wumengi, do ta €be roo beli
rai, la pihe ngi'u Yesus, pedutu had'a
Jahudi. 2Rai j'ami ae lod'o Migu, ta
peked'eéike roo telu la rai dare Yesus.
5-4Pa telora ruj'ara, ta pedai ke roo,
mihe ane, “Weh! Naduu ke do ta ami

ri dii, ta riho ne wowadu worena do
heneéb'e ub'a ro'a nee? Méka d'o dii télu,
ta riho ne wowadu éne!”

Ta d'ai roo la nii, ngéde ri roo ne
wowadu ne éla ke periho. > Ta maho ke
roo la d'ara ro'a éne. Ta keb'éd'eiane
ke roo, ri ngede ri roo he déu do ngéru
do mejed'eipa heb'éka ked'anga roo, nga
pake b'ara wo pudi kewa'a. ® Ta lii ke ne
do ngéru na éne pa roo, “B'ole meda'u
muu! Toi ri yaa, ta muu he ma kale Yesus
ti Nasare, do ¢éla pe pemade ri roo pa aj'u
ketoe. Pe'ee d'o pa d'ee, éla ke Noo pe-
muri wari. Mai ma heleo miha ri muu,
ne era peb'éj'e ngi'u Noo. Pe'ee d'oke.
7B'ale we muu mériai! La pika pa Petu
he, ta ela ke Yesus pemuri wari. Néi ke
Noo do uru la Galilea. Do ta pehapo muu
nga Yesus pa nii, mi namii ne lii pika uru
Noo pa muu. Naa, b'ale we muu!”v

8Ta d'ai ne ngéde ri mobeéni he, ta
d'o pe'ee téra ke ne ngi'u Yesus, ta hen-
godo ke roo. Ta perai ke roo la tele. B'ale
roo meri-meériai. Pedai d'o roo pa naduu-
naduu pa ruj'ara, ri rihi meda'u roo.

Yesus pehapo nga Maria ti Magdala
(Mateo 28:9-10; Johani 20:11-18)

9Rai j'lami ae lod'o Migu, Yesus
pengédi eni pa Maria ti Magdala, do
ngedi ta hud'eiti d'ara noo ri Yesus, pidu
ngi'u wango. 7710 Ta &la noo pe pengédi
nga Yesus, ta b'ale ke noo la pika pa har-
iele deu do ngedi ta pedute Yesus. Do
pee ko roo pa d'ara pekupu, nga hedui
pengee he, nga pewewi &i namada ta
henge ne lua made Yesus. ! Ta lii ke
Maria pa roo, “Ta ngaa muu ku pee ko

16:9 Lii do b'uke pa d'ara buku lii Yunani do rihi uru, nga do rihi ie, pedéka pa
ayat 8. Lii Ped'éii Ma'u, henéb'e nga d'ue kera'a ruj'ara: he éhi do merai (Markus
16:9-20), nga he ¢hi ri do b'ab'a (Markus 16:9-10). Pedutu lii do méu d'ara, do toi
woie ne lii ped'éii Ma'u na d'ee, hari d'ue kera'a ruj'ara nahee, b'uke leto we. Tao
ne lai heneb'i na énetéke (b'uke) pa era do pedéeka rai. Hari d'ue lii ped'é&ii j'ara lua
muri wari Yesus ti made mada, nga lai do ta j'éga ri déu do parahaj'a pa Yesus.

v16:7 Mateo 26:32; Ma'u 14:28

nga hedui? B'ole hedui ri ne pengee, éla
ke Yesus pemuri wari! Do na d'ee kowe,
pehapo ko nga yaa!”

Tapulara b'ale ri roo, mihe ane, “Weh!
B'ole peluu j'ii ri eu!”

Yesus pengedi éni rii pa do d'ue deu
(Luka 24:13-35)

12f]a pe na éne, era do d'ue ana aj'a
Yesus do kako la hewue rae. Pa telora ru-
j'ara, ta déka ke Yesus la pengédi éni pa
roo d'ue. Rowi do wala ke ne hia Noo,
héku ue ta tui hudi ne tade ri roo. 13Ta
b'ale ke roo d'ue, la pika pa ihianga roo,
“Weh! D'éno ko ri muu! Ngine d'ee, pe-
hapo Yesus nga j'ii pa ruj'ara!”

Tapulara ne lii ihianga roo hariéle,
“Weh! B'ole peluu j'ii ri muu!”

Yesus pengédi éni pa
hariéle ana aj'a Noo
(Mateo 28:16-20; Luka 24:36-49;
Johani 20:19-23; Muri Mada
Déu Pejuu Yesu 1:6-8)

14E]a pe na éne, pengedi éni rike Yesus
pa do henguru he déu ana aj'a Noo, pa
d'ara mejéd'éita nga'a roo. Ta b'ani ke ri
Noo, mihe ane, “Weh! Rihi ketu wowadu
muu! Déu ta pika pa muu, ta do ngeéde ke
Yaa ri namada roo miha, parahaj'a d'o
muu! Ane muu, ta peluu muu. Na d'ee,
ne ke Yaa ma hed'apa muu. Ela téra ke
Yaa pemade, tapulara do na d'ee, ne ke
Yaa do muri wari! Naa, heleo ri namada
muu miha.

15Heku, na d'ee, kako we muu la épa
keb'ihu rai-wawa d'ee, la pepeke pa har-
iele déu ne Lii Hag'a D'ara ngati Yaa."
16 Naduu do parahaj'a nga Yaa, j'e do
herani ke, do ta wie ri Deo ne helama pa

noo, mij'e nara noo ta muri loro hela'u
nga Deo pa liru-bela. Tapulara naduu
dod'o parahaj'a, do ta nara ruwolo noo,
ta hane loro noo ri Deo pa tele. 17 Ne déu
do parahaj'a pa Yaa, do ta tao ri roo, ae
kera'a rutada madalae, mij'e ta toi ri har-
iele déu, ta kuaha do era pa roo deka
ngati Deo. Unupala he roo, do ta nara
roo ta hud'éiwango nga ngara Yaa. Do
ta wie ri Deo, ta i'a pedai lii pedai do
wala, dod'o toi ri roo. 18Kiri ta hib'i ri
dob'oho do nga raho, kiad'o léka ta ng-
inu raho roo, ihilaka d'o roo. Ki téka roo
wolaéba pa wukolo déu do péda, ta ie
ma ne deu éne.”

Yesus ta d'ede la liru-béla

(Luka 24:50-53; Muri Mada
Déu Pejuu Yesu 1:9-11)
19Ta éla Yesus pepedai lii nga ana aj'a
Noo he, ta d'ede ke Noo ri Deo la liru-
béla. Pa nii, jad'éi Noo ta ai d'anga Deo,
mejed'ei Roo hela'u ta pereda.*
20Ta éla pe mi nahére, ana aj'a
Noo he, pedute ne lii pereda Noo.
Peked'éiroo la hariéle keb'ihu rai la
pepika Lii Hag'a D'ara ngati Yesus pa
hariele deu. Ta wie ke ri Deo pa roo, ne
kuaha ta tao ae kera'a rutada madalae
do €la pewie ri Yesus. Ae téra ne déu do
parahaj'a pa Yesus, ri ne Lii Haga D'ara
na d'ee, do petuu.

LUA HENEB'E LII PED'IRI
MA'U, PEDUTU DO HURE
DO B'UKE DO WALA

9 Ta d'ai ne do télu mobéni he ta
pe'abu nga Petu he, ta ped'éii ke roo har-
iele j'ara lua do ngeru do pedai lii nga

W16:15 Muri Mada Déu Pejuu Yesu 1:8
X16:19 Muri Mada Déu Pejuu Yesu 1:9-11

roo pa rai dare ne ngine. 10 Moko ke
Yesus miha pereda pa ana aj'a Noo he,
lita kako la pepeke ne Lii Hag'a D'ara
ti Noo la hari-hari era, hape la épa ke-
b'ihu rai-wawa. Lii Hag'a D'ara na d'ee,
do pika ruj'ara ta Deo do ta wie helama

pa hariele deu ti hala-ludu roo, mij'e ta
nara roo ta muri mada peloro nga Noo.

Lii Hag'a D'ara na d'ee, do petuu téra.
Ri do mi nahere ke, ku pee noo ta era
loro, hape la lod'o na mii-mii.

#16:20 Lii do b'uke pa d'ara buku lii Yunani do rihi uru, nga do rihi ie, pedéka pa
ayat 8. Lii Ped'éii Ma'u, henéb'e nga d'ue kera'a ruj'ara: he éhi do merai (Markus
16:9-20), nga he éhi ri do b'ab'a (Markus 16:9-10). Pedutu lii do méu d'ara, do toi
woie ne lii ped'eii Ma'u na d'ee, hari d'ue kera'a ruj'ara nahee, b'uke leto we. Tao
ne lai heneb'i na énetéke (b'uke) pa era do pedéeka rai. Hari d'ue lii ped'é&ii j'ara lua
muri wari Yesus ti made mada, nga lai do ta j'éga ri déu do parahaj'a pa Yesus.

